CONGREGATIO GENERALIS LXXXV
22 septembris 1964

Exc.mus P. D. PericLes FELICI, arch. tit. Samosatensis, Ss. Con-
cilii secretarius generalis:

Exeant omnes! [ [ntervallum |. Festinent omnes exire!

Venerabiles Patres, heri in sua dioecesi, supremum diem sanctis-
sime obiit exc.mus P. D). Iesus Enciso, ep. Maioricensis. Ut recordamur,
exc.mus magnam partem habuit in commissione liturgica et relationem
nobis dixit de re liturgica in anteriore sessione. Chorus Angelorum il-
lum accipiat ad aeternam in caelo liturgiam celebrandam! Recitemus

de profundis.
Em.mus P. D. EuGentUs card. TISSERANT: De profundis...

Secretarius generalis: Audiatis, Patres venerabiles! Exsequiae exc.mi
D. Nigris habebuntur hora 17 huius diei in ecclesia S. Andreae in Hortis
seu de fractis. Exsequiae vero exc.mi D. Gawlina habebuntur crastina,
hora 16, in ecclesia Duodecim Ss. Apostolorum.

Hanc 85 congregationem generalem moderabitur em.mus ac rev.mus
D. card. Tulius Dopfner, arch. Monacensis.

Prouti dictum est, terminus pro exhibendis summariis quoad schema
de divina revelatione est dies 25 huius mensis. Statuentibus em.mis mo-
deratoribus, disceptatio hoc ordine fiet:

Imprimis, fiet disceptatio circa prooemium, cap. I, quod inscribitur
« de ipsa revelatione », et cap. II, quod inscribitur « de divinae reve-
lationis transmissione »; deinde fiet disceptatio quoad cap. III « de Sa-
crae Scripturae divina inspiratione et interpretatione »; denique fiet di-
sceptatio circa cap. IV seu « De Vetere Testamento », cap. V « De Novo
Testamento », et cap. VI, quod est ultimum, « De Sacra Scriptura in
vita Ecclesiae ». .

Ergo disceptatio veluti in tres partes dispescitur. Et hic ordo ser-
vabitur, suo tempore.

Nunc communico Patribus exitum suffragationum heri peractarum
quae nondum quoad exitum communicatae sunt.

Suffragatio III habuit hunc exitum:

Inter Patres . . . . . . . . . . . 2211
dixerunt placer ., . . . . . . . . . 2103
non placet . . . . . . . . . 106

placet iuxta modum, ergo suffragium
ndlom . . . . . . . .. 1
Suffragivm nullom . . . . . . . . . 1

Ergo textus est approbatus.

Quarta vero suffragatio hunc exitum dedit:

Inter Patres . . . . . ., . . . . . 2207
dixerant placer . . . . . . . . . . 2091

non placet . . . . . . . . . 115
Suffragivm nullum . . . . . . . . . 1

Ergo textus hic approbatur.

In hac congregatione, venerabiles Patres, suffragationi subicientur
illi duo textus qui nondum suffragati sunt heri et etiam sex textus qui
erant in programmate hodierno, Ergo erunt octo suflragationes.

Cum hae suffragationes, ut ceterum aliae, tanti sint momenti et om-
nium nostrum episcoporum, ut in relationibus dictum est, conscientiam
quam maxime teneant, rogamini vehementer, venerabiles Patres, ut ve-
stris locis, quantum potis est, stetis toto suffragationum tempore, et
caveamus ne vel thermopolii decipula impediat quominus suffragationes
rite et bene fiant,

Postquam legero nomina eotum qui verbum facere postulaverunt circa
schema quod nunc discutitur, legam primam suffragationem hodiernam,
ita ut omnia bene et composite progredi possint.

Nunc lego nomina. Verbum facere postulaverunt circa schema de pa-
storali episcoporum munere in Ecclesia: exc.mi DD. Toannes Guyot, ep.
Constantiensis in Gallia; Alexander Renard, ep. Versaliensis in Gallia;
Richardus Guilly, ep. Georgiopolitanus in Guyana Britannica; Toseph Ur-
tasun, arch, Avenionensis in Gallia; Paulus Barrachina, ep. Oriolensis-
Lucentinus in Hispania; Aemilius Guerry, arch, Cameracensis in Gallia;
Ioannes Sauvage, ep. Anneciensis in Gallia; Eugenius D’Souza, arch. Bho-
palensis in India; Marius Maziers, ep. aux. Lugdunensis in Gallia; Heri-
bertus Bednorz, ep. tit. Bullensium Regiorum; Micha&l Miranda, arch.
Mexicanus in Mexico; Ioannes Iriarte, ep. Reconquistensis in Argentina;
Villelmus Pluta, ep. tit. Leptimagnensis in Polonia; Leonidas Proafio,
ep. Rivibambensis in Aequatore; Samuel Ruiz, ep. Chiapasensis in Me-

xico; Ignatius Ziadé, arch. Betytensis Maronitarum in Libano; Augusti-
nus Lopes de Moura, ep. Portalegrensis in Lusitania; Antonius Baraniak,
arch., Posnaniensis in Polonia; Carolus Himmer, ep. Totnacensis in
Belgio.

Et nunc proponitur suffragationi Patrum textus V suffragationis;
videatis pag. 8: « Proinde docet Sacra Synodus episcopos ex divina
institutione in locum apostolorum successisse, tamquam Ecclesiae pa-
stores, quos qui audit, Christum audit, qui vero spernit, Christum sper-
nit et Eum qui Christum misit ».

Placetne vobis, venerabiles Patres, hic textus nunc perlectus, an
non placet? Respondeatis, quaeso,

PATRUM ORATIONES

(de pastorali episcoporum munere in Ecclesia)

1
Exc.mus P. D. LUDOVICUS TOANNES GUYOT

Episcopus Constantiensis

Venerabiles Patres,

Loqui vellem circa n. 26 schematis, ubi agitur de clero dioecesano.
Prima pars interventionis meae tractabit « de sacerdotio presbyterorum »
in genere. Secunda in specie « de relationibus inter episcopum et sa-
cerdotes ».

In prima parte loquar in nomine episcopatus Galliae, in secunda
parte, nomine proprio.

Prima pars. Insertio in schema nostrum novi textus, in quo agitur
de clero dioecesano, plene respondet votis a pluribus Patribus in aula
expressis, decursu sessionis antecedentis.

De facto, revera gaudemus quod sacerdotium presbyterorum — etiam
religiosorum — melius in lucem ponitur, in nova redactione diverso-
rum schematum.

Attamen, intuitu novi progressus, tria proponere intendimus:

1. Optandum esset, ut plenius appareat continuitas inter doc-
ttinam de presbyteratu et doctrinam de episcopatu, qualis in schemate
de Ecclesia exponitur. Speciatim id quod a Concilio clarius determina-
bitur, relate ad sacramentalitatem et collegialitatem episcopatus, conse-
quentias uberiores habebit pro sacetdotio secundi ordinis. Si multi pre-
sbyteri in diversis regionibus opinantur quod Concilium eos silentio

praeteriit, hoc eo explicatur, quod nec illam continuitatem, nec illas con-
sequentias clare perspiciunt. .

2. Cum in textibus nostris proponuntur ad usum sacerdotum nor-
mae pastorales, vel exhortationes spirituales, valde oporteret indicare
quod rationem profundam, et quasi fontem intimissimum, in ipso sacer-
dotio ministeriali habent. Non sufficiunt etenim rationes mere iuridi-
cae aut morales neque solum desiderium efficaciorem effectum produ-
cendi. Et non sufficit propositio v. g. oboedientiae vel paupertatis sacer-
dotalis quasi esset laicalis vel monachalis,

3. Textus relativi ad presbyteratum inveniuntur in schematibus
a variis commissionibus elaboratis, nempe in schemate de Ecclesia, de
pastorali episcoporum wmunere, de sacerdotibus, de institutione sacer-
dotali, etc. Necessarium esset, ut hi textus meliorem coordinationem et
aptiorem compositionem inter se habeant, ita ut cum maxima claritate
appateat visio theologica unica, ex qua emanant. '

Tria vota ..', humiliter ez’ instanter committimus benevolentiae
summae auctoritatis Concilii ut, tempote opportuno, adimpleantur.
Etenim, in hoc mundo hodierno, qui omnes quaestiones denuo movet,
et in quo sacerdotes nostri tam multiplicibus ac gravibus difficultatibus
obnoxii sunt, magnum Jlevamen in adimpletione propriae missionis
sacerdotalis eo magis invenient, quo lucidius conscientiam habebunt va-
loris et dignitatis huiusmodi missionis, in vera fidei luce.

... Tta cum gaudio eam in effectum deducent apud omnes homines
praesertim pauperes dum totaliter in servitium amoris sese dedicant,
secundum verba illa S. Augustini: « Sit officium amoris pascere gre-
gem Dei »,

Nunc secunda pars: (nomine meo et sub mea sola responsabilitate).
Schema nostrum, in n. 26, bene in lucem ponit realitatem ac necessita-
tem presbyterii, hoc merito connotat, quod fundamentum presbyterii
in ordine theologali sistit, i. . in vinculo caritatis, quod speciatim datur
in sacramento Ordinis,

Quod ad me attinet optarem ut in redactione definitiva textus allu-
sio fieret ad concreta adiuncta cooperationis inter episcopum et sacer-
dotes suos, in mundo hodierno.

Quod entm sacerdotes hodie cupiunt, in relationibus suis cum epi-
scopo, est quod tales relationes habeantur in mutua fiducia. Exoptant
exprimere aperte quod sperant et quod timent, propriam experientiam
patefacere, solutiones concretas proponere, atque, in quantum possi-
bile est, cogitata aut incepta ad effectum deducere.

Aliis verbis, sacerdotes nostri minime volunt partem habere tantum
simplicis executionis, pro decretis quae « desuper » proveniunt. Coope-

rare exoptant elaborationi actionis pastoralis in dioecesi; adesse volunt
elaborationi isti, ut melius deinde collaborare possint.

Nunc autem, talis aptata collaboratio, in sinu presbyterii, supponit,
in omnibus gradibus diceceseos, stabiles structuras dialogi, quibus ad-
sit episcopus, sive directe sive indirecte. Dialogus de quo agitur proprie
est dialogus pastoralis in bonum commune dioeceseos; non ergo redu-
citur ad contactus individuales vel occasionales inter episcopum et sacer-
dotes suos, sed aliquid reale efficitur imprimis per sic dictum « laborem
in coetu » (travail de groupe — teamwork).

Deficientibus huiusmodi stabilibus structuris hodie, in societate no-
stra tam mobili et socialisata, impossibile..."

In textu scripto tradito: ' haec. ? sed. * Debet ergo Concilium oecu-
menicum eis praebere doctrinam cohaetentem de eorum sacerdotio ministeriali, ut
iure meritoque gloriari possint sua vocatione, * evadit dialogus pastoralis;
vel dialogus efficitur quasi « inter surdos ». Quamvis magna sit eorum generosi-
tas, episcopus et sacerdotes in discrimen veniunt ambulandi in viis parallelis, quae,
ut omnes norunt, solummodo in infinito conveniunt, scil. tardius certo cum de
ministerio pastorali agitur...

E contra, si episcopus excitat et sustinet veram collaborationem inter sacer-
dotes, in varits campis apostolicis, paulatim evanescunt omnia quae animos obnu-
bilant, conceptus unicus de rebus essentialibus in evangelizatione magis ac magis
eflormatur, et regnum Dei apud omnes melius promoveatur,

Notandum est certius, ad hanc finem attingendam, structuras ipsas — etiamsi
pulcherrimas — per se non sufficere. Dialogus pastoralis inter episcopum et pre-
sbyteros requirit in cordibus eorum, et spiritum fidei qui omnia illuminat, et
abnegationem sui quae omnia purificat, et vitam orationis qui omnia foecundat,
et caritatem divinam quae omnia vivificat.

Si tales dispositiones inveniuntur sub influxu mirabili Spiritus Sancti, tunc
efficitur, sicut ait schema nostrum, « vera consociatio sacerdotum voluntatis cum
episcopi voluntate, quae pastoralem eorum actionem reddit uberiorem ».

Conclysio. Concilium Vaticanum Secundum iam antiquum ritum concelebra-
tionis renovavit quo feliciter manifestator unitas sacerdotii Christi in dispensatione
mysteriorum Dei.

Quod fit in liturgia, nunc debet fieri in vita.

Caritas Christi urget nos, venerabiles Fratres, antiquum presbyterium oppor-
tuno modo pro nostris temporibus renovare, quo unitas sacerdotii Chrisii manife-
stabitur in tota vita sacerdotum.

Moderator: Exc.me Domine, tempus tuum exhaustum est. Loquatur
nunc exc.mus D. Alexander Renard.

Exc. P. D. RENARD: Venerabiles Patres...

Secretarius generalis: Sinas, exc.me Domine, ut legam VI suffraga-
tionem, Videatis pag. 8, n. 21 [¢f. vol. III, pars I, pag. 399]. Placetne
an non placet, Patres venerabiles?

2
Exc.mus P. D. ALEXANDER RENARD

Episcopus Versaliensis

Venerabiles Patres,

Aliquas animadversiones de presbyterio, velim breviter exponere.

1. Libenter legitur ut sacerdotes una cum episcopo « unum consti-
tuunt presbyterium ...° cuius Pater est episcopus ». At, expressio « sa-
cerdotes diocecesani » forsan minus felix apparet. Unum enim est sa-
cerdotium: sacerdotium Christi, sacramento Ordinis a5 ® episcopis omni-
bus sacerdotibus, sive regularibus sive saecularibus, communicatum est.
Expressio « presbyterium dioecesanum » aptior videtur: complectitur
enim in unum omnes sacerdotes qui, in dioecesi, sunt « providi coope-
ratores Ordinis episcopalis effecti ».

2. Ab ipso Summo Pontifice iz litteris Ecclesiam Suam*® feliciter
invitati sumus ad meditationem de natura nostra et de munere nostro
priusquam ad mundum transimus. In hac mente apparet necessitas sub-
lineandi unionem sacerdotum in presbyterio non esse aliquid acciden-
tale vel superadditum sacerdotio, sed ad ipsam naturam sacerdotii et
ad missionem eius pertinere, Hoc presbyterium radicem sumit iz sacra-
mento ordinis’

Atqui actio sequitur esse: natura sacerdotii elucere debet in vita sive
commmuni sive personali membrorum huius presbyterii.

Episcopus, ad plenitudinem caritatis in servitium hominum, Spiri-
tum Sanctum accepit. Sacerdotes ordinati et missi, ad eamdem gratiam
caritatis pastoralis participant®: unde sacerdotium et apostolatus con-
crete exerceri debent in vita quotidiana, inter presbyteros et episco-
pum, simul ac inter ipsos presbyteros, qualiscumque sit diversitas mini-
strationum...” Inde haec vota propono:

a) Sacerdotes et episcopi, propter unitatem essentialem in eo-
dem sacerdotio, alteri alteris indigent ...}, ad cognitionem plebis, ad mu-
nus pastorale perficiendum, ad vitam sacerdotalem tam spiritualem quam
materialem melius disponendam. Sacerdotes saepius oculi et manus epi-
scopl sunt, Semper sunt etiam necessarii cooperatores episcopi, sicut
episcopus est illorum necessariae unitatis effector et signum.

b) « Spiritus ubi vult spirat » ...”, in toto populo Dei et in toto
presbyterio: si Spiritus singulari modo episcopum in munere suo assi-
stat, etiam adiuvat sacerdotes qui illum audiunt in oratione et in mini-
sterio, Ideoque eget episcopus experientiae et consilii suorum sacerdo-
tum ad melius suae dioeceseos vitam impellendam...”

Conclusio: Aspiciendo presbyterium in lumine fidei, gravia sacerdo-
talis vitae problemata facilius solventur: cura caritatis fraternae, obe-
dientiae filialis, castitatis et paupertatis, sollicitudo sacerdotum in diffi-
cultatibus versantium, atque exoptata multiplicatio vocationum..." Uti-
nam, Dixi,

1

In textu scripto tradito. ' sicut praebetur in n. 26 cap. IT schematis velim
2

exponere. atque unam familiam, * in plenitudine episcopis et ab ipsis.
¢ deest, > — secundum ordinem ipsius sacramenti — in sacerdotio. ¢ deest.
T Uno verbo, trealitas presbyterii non est primum aliquid ordinis moralis aut
practici, sed habet fundamentum in realitate Sacramenti. Hoc schema est valde
nimis morale. 3. Vita mutua in ptesbyterio exptessius indicari debet: episcopus
enim, ad plenitudinem caritatis in servitium hominum, Spiritum Sanctum accepit.
Sacerdotes ordinati et missi, ad eamdem gratiam caritatis pastoralis participant:
una cum episcopo et toto presbyterio, hanc missionem exercere debent. & ad
opus apostolicum. ? (To. 3, 8). ® et moderandam. 1 Antiquum
presbyterium, nostro tempore adaptatum, in fide exercitum, pignus renovationis
erit tam pro Ecclesia quam pro clero dioecesano.

3

Exc.mus P. D. RICHARDUS LESTER GUILLY
Episcopus Georgiopolitanus

Loguar nomine meo et nomine 17 aliorum Patrum qui textum sub-
signaverunt.

Venerabiles Patres,

Schema agit de pastorali episcoporum munere iz Ecclesia.

Quando in aula discutiebatur constitutio dogmatica de Ecclesia, per
longum et larum sermo factus est de collegio episcoporum, et non solum
de eius potestate sed etiam de eius responsabilitate pro tota Ecclesia.

Sed nunc, dum in sectionibus 32 ss. cap. II° agitur de collabora-
tione inter episcopos et religiosos, sermo tantum fit de episcopis ut Ordi-
nariis singularum dioecesium et nulla mentio fit collegii episcoporum nec
responsabilitatis efus pro Ecclesia universa.

Tandem delicata’ quaestio de religiosorum exemptione adaequate
intelligi nequit, nisi religiosi — saltem i qui non sunt furis dioecesani —
considerentur tamquam auxiliares collegii episcoporum per caput eius
Summum Pontificem, in bonum universae Ecclesiae. Non sufficit ut reli-
giosi considerentur tantum ut adiutores singulorum Ordinariorum in
particularibus dioecesibus suis.

16

Verum est quod pauca vetba hac de re habentur in pag. 20
(linn, 25-26), ubi legimus: (citatio *) « quin immo, ut de illis Summus
Pontifex disponere possit pro inceptis in bonum Ecclesiae universae ».
Sed meo humili iudicio non satis emphatice tractatur de momento exem-
ptionis pro bono totius Ecclesiae.

Clarius de bhac re iam egit exc.mus D, Veuillot in pag. 11 relationis
suae: sed nec ibidem explicatur, quomodo petr exemptionem totum
collegium episcoporum hoc modo per Summum Pontificem adiuvari
possit ut satisfaciat obligationi suae erga Ecclesiam universam. A. v.:
valor exemptionis explicandus est ex eius functione superdioecesana, ex
efus momento universali pro Ecclesia, et praesertim ex eius necessitate
pro vita Ecclesiae in missionibus.

In hoc contextu liberum mihi sit, venerabiles Patres, citare exem-
plum propriae meae dioecesis. Ego, sicut plurimi ex vobis, episcopus sum
dioecesis missionariae. Dioecesis mea, sicut dioeceses plurium vestrum,
non habet numerum sufficientem sacerdotum indigenarum nec sufficit
numerus religiosarum quae in ipso territorio dioecesis meae natae sunt:
Ex circa 60 sacerdotibus fere 50 sunt ex familiis religiosis qui ex terris
exteris in auxilium nostrum veniunt. Simili modo plus quam dimidia
pars religiosarum sunt membra Institutorum Religiosotrum super-dioece-
sanorum et illae quoque aliunde nobis adveniunt: Sine dubio, dicecesis
mea sine tali adiutorio inculta esset quoad omnia quae ad fidem no-
stram spectant.

Sed bene notetis, velim, quod omnes hi validi cooperatores, iam
bene formati, ad nos venire possunt, quia sunt ad plenam dispositionem
collegii episcoporum per Summum Pontificem, h. e.: quia exempti
sunt seu quia non sunt ad dispositionem unius solius episcopi.

Si exemptio hoc modo intelligatur, non est aliquid ullo modo odio-
sum: e contra, est libertas quae secumfert obligationem oboedientiae
erga collegium episcoporum per Caput eius, Summum Pontificem, ad
ingens bonum totius Ecclesiae,

Peto proinde ut hae ideae claris et disertis verbis in schemate expri-
mantur tamquam basis totius quaestionis de religiosorum exemptione.

Ad hunc finem omnino optandum est ut introducantur in documen-
tis Concilii aliqua verba Summi Pontificis Pauli VI, feliciter regnantis,’
in solemni Allocutione die 23 mensis maii huius anni prolata, uti desi-
deratur a multis Patribus.

Iam in relatione (pag. 11) invenitur citatio ex hac Allocutione Sum-
mi Pontificis, sed haec citatio non totam mentem eius manifestat. Nam
statim post verba in relatione adducta, Summus Pontifex sic prose-
quitur; « Religiosi enim sodales semper et ubique Romani Pontificis

potestati, utpote Supremo suo Moderatori in primis subiciuntur. Insti-
tuta igitur Religiosa praesto sunt Romano Pontifici in iis operibus quae
ad bonum Fcclesiae universae pertinent. Quod autem attinet ad sacri
apostolatus exercitium in variis dioecesibus, religiosi sodales subsunt
etiam episcoporum iurisdictioni, quibus auxilium praebere tenentur,
salva semper apostolatus matura ipsorum propria et vitae religiosae
necessitatibus »...°, Dixi.

In textu scripto tradito: ! deest. ? deest. 3 difficilis, 4 deest.
% deest. § Uti patet, inclusio verborum « salva semper apostolatus natura
ipsorum propria » omnino necessaria est ad totam mentem Summi Pontificis ma-
nifestandam. Concludendo peto, ut in hac re tam delicata et difficili caute proce-
datur, ne generosa capacitas Institutorum religiosorum in bonum missionum et
totius Ecclesiae, pro qua nos episcopi missionarii gratissimi sumus, detrimentum
capiat.

Moderator: Loquatur nunc exc.mus D. secretarius generalis.

Secretarius generalis: Legitur textus suffragationis VII. Pag 8
[ef. vol. III, pars I, pag. 400]. Placetne an non placet hic textus?

4
Excmus P. D. IOSEPH URTASUN

Archiepiscopus Avenionensis

Patres venerabiles,

Ob abundantiam oratorum eiusdem linguae, erat in votis wmeis non
logquendi hodie. Oboedientiae actum et reverentiae facio exc.mo D. sub-
secretario.'

Episcopalis missio supponit gratiam et potestatem a Christo col-
latam. Gaudent multi Patres, quod hoc decretum commemorat doctri-
nam sacramentalitatis episcopatus et collegialitatis ..>, de quibus in
constitutione dogmatica de Ecclesia agitur et ..’ Concilium dat vel®
dabit decisiones, Pluribus item placet divisio huius decreti in tria capita,
necnon eorum pProgressus.

Hoc cap. IT opportune insistit in muneribus episcopi dioecesani,
sive territorium regendum habeat vel non. Vocabulum « Ecclesia pe-
cultaris » refertur modo magis pastorali quam iuridico ad clerum et
populum uni episcopo concreditum.

Forsitan, non neglectis principiis bene relatis, Sacrosancta Synodus

pressius determinare posset actionem pastoralem successorum aposto-
lorum in nostra aetate.

Scopus interventionis mzese erat® indicare quod episcopi... con-
tactus confidentes habere debent cum propriis sacerdotibus. Iam optime
dictum ...

In angustiis, in solitudine valde periculosa, sicut inter labores mini-
sterii sacerdotalis, presbyteri ® animum et adiutorium expectant ex corde
eorum Patris.

Ceterum, episcopus fortiter adiuvatur a sacerdotibus, non solum
quia sunt primi et necessarii collaboratores muneris pastoralis,’ sed etiam
quia episcopus et presbyteri membra sunt eiusdem familiae. Pater in suis
difficultatibus a filiis consolatur.

.. Quoad n. 28, inter parochorum munera designhetur unio cum
aliis parochis civitatis aut districtus, in primis cum sacerdotibus coope-
ratoribus, qui sunt sub ejus auctoritate sicut cum iis quibus commit-
tuntur opera supraparoccialia. Sic erit incitamentum ad formam pasto-
ralem, lingua gallica sic dicta « pastorale d’ensemble », quae fructus
producere incipit quando sacerdotes cum laicis adlaborant, praesertim
cum militantibus in Actione catholica et in aliis operibus apostolatus
ad bonum catholicorum, necnon aliorum fratrum etiam non christia-
norum.,

Cooperatio certe institui debet cum religiosis mulieribus et fratri-
bus, sed principaliter cum sacerdotibus ad Instituta religiosa pertinen-
tibus. In n. 32 melius esset dicere, mea sententia, quod sacerdotes reli-
giosi ad clerum dioeceseos pertinent, quam ad clerum dioecesanum. Si
auxilium afferre debent quam maxime apostolatui Pastoris dicecesani,
hic servitiis religiosorum uti debet ratione habita finalitatis specialis
uniuscuiusque Ordinis vel Congregationis,

Sic ergo agamus, ut cum auxilio Spiritus Sancti, mundo hodierno
testimonium pracbeamus amoris paterni et fraterni ...", pro ovibus Chri-
sti' et pro aliis ovibus quae adhuc non sunt ex ovili Ecclesiae. Dixi.

2 3

In textu scripto tradito: ' deest. episcopalis. tempore oppot-
tuno. * deest. 5 praesentis est. ¢ sicat partes assumunt quoad uni-
versam Ecclesiam, sub ductu successoris Petri, et obligationem adlaborandi una
cumn aliis episcopis eiusdem nationis aut regionis, insuper. " In n. 26 pag. 16
agitur de clero dioecesano. Sacerdotes gratiam sacramenti Ordinis ab episcopo
tecipiunt mecnon instructiones doctrinales et practicas, impulsum et incitamenta
per litteras et conversationes tam particulares quam collectivas. 8 deest.
¥ pastoris, I Certe non potest secundum sanam traditionem fieri assimilatio-
nem inter collegialitatem episcopalem et unionem presbyterii cum episcopo. Ibi
tamen apparet imago et exemplar conjunctionis cleri ex una parte cum episcopo,
et ex altera parte cum membris cleri diceceseos. " in Christo. 2 nostris.

Secretarius generalis: Em.me Moderator, sinas ut legam exitum suf-
fragationis et novam suffragationem.

Moderator: Loquatis,
Secretarius generalis: Quoad V suffragationem

votum dederunt ., . . . . . 2.248 patres
dixerunt placesr . . . . . . 2.197%
non placet . . . . . 50
votum nullum . . . . . . nullum, forsan prima vice!

Nunc lego textum suffragationis VIII. Videatis pag. 9: « Episcopalis
autem consecratio, cum munere sanctificandi, munera quoque confert
docendi et regendi, quae tamen natura sua nonnisi in communione cum
collegii Capite et membris exerceri possunt ». Placetne, venerabiles Pa-
tres, an non placet?

J
Exc.mus P, D. PAULUS BARRACHINA ESTEVAN

Episcopus Oriolensis-Lucentinus

Em.mi ac exc.mi Domini, carissimi Observatores et Auditores,

Schema nostrum — ut in prooemio dicitur — intendit pressius de-
terminare pastorale episcoporum munus, attentis conditionibus huius tem-
poris, Et, quamvis in nonnullis suum scopum consequitur, aligua ' pro-
blemata fundamentalia Ecclesiae localis tantum innuit, #lia autem nec’
tangit,

I. Ecclesia universalis ...° hucusque magis considerata fuit ut societas
visibilis et juridica quam mystica. Ideo necessarium fuit praecipuum lo-
cum dare i# Ecclesiae schemate * Corpori Christi mystico ...° Sed illa visio
Ecclesiae universalis non translata fuit, sicut decebat, concinne, ad hoc®
caput de Ecclesia locali, ut haec visio 7 esset veluti cardo et fundamentum
solutionis omnium problematum in Ecclesia.®

Ideo puto in primo numero buius capitis, in 11 scil., dicecesim par-
tern guamdam Dominici gregis debere contemplari ut Corpus Christi my-
sticum quae per fidem, gratiam et caritatem aedificatur ef perficitur in
illo qui est Caput, Christus; ita tamen ut ea quae sunt iuridica in forma
adiectiva seu incidentali inscribantur, cetera autem in forma substantiva.

Argumenta probativa huius partis trado secretariae generali Concilii

* Re vera suffragia placet fuerunt 2.198 [cf. pag. 249].

I1. N. 26 aggreditur quaestionem maximam: de familia nempe dioece-
sana. Sed neque hanc structurat iuxta principia theologica, neque eius
momentum in dioecesi exponit.

A linn. 8 ad 12, existentiam huius familiae declarat, quatenus sacer-
dotes « cooperatores ordinis episcopalis et Ecclesiae peculiari incardi-
nati » sunt.

Sed statim schema deberet loqui de fundamento theologico, quod
non clare et distincte est explicatum. Communitas enim sacerdotalis non
fundatur in utilitate laborandi in communi, neque in angustia multi-
plicis laboris dicecesani; sed in ipso charactere sacerdotali. Ratione enim
huius, quilibet ordinatus associatus manet episcopo proprio. Qua de
causa, verba in linn. 15-16 contenta non sunt praecisa. Nam unio cum
episcopo non potest dici necessaria ad « actionem uberiorem » — ut
schema dicit — sed simpliciter ad actionem apostolicam. Absque illa
unione deficit actio proprie dicta apostolica.”

Data expositione theologica, relationes episcopi ad sacerdotes, sa-
cerdotum ad episcopum et sacerdotum ad invicem clare explicantur.
Quibus rite intellectis et applicatis, vere constituetur familia dioecesana.

Sed agendo de episcopo — prima quaestio — ut sua paternitas et
amor revera sit et intelligatur, ad omnia problemata debet sese exten-
dere, in guantum possibile est: fustitiam distributivam foveat; munera
cum aequitate distribuat; iustitiae socialis sit propugnator etc,

Et inter haec problemata iudico non esse minoris momenti, tam
in se quam ob consequentias pastorales," organisationem oeconomicam
diceceseos, quae implicat triplicem communicationem bonorum: 1. inter
episcopum et sacerdotes, 2. inter sacerdotes ad invicem, 3. inter pa-
roecias.

Nam adhuc hodie dantur diversae categoriae clericorum et paroe-
ciarum,” ad imaginem Medii Aevi. Sacerdotes sese iudicant ab episcopo
dilectos secundum retributionem ob munera collata, et ministeria pure
pastoralia paucas relative vocationes inter sacerdotes suscitant.

Ideo necessaria evadit illa communicatio bonorum, supposita et su-
perata iustitia, et quidem incipiendo ab episcopis, ut patet, et posiea
inter sacerdotes et paroecias.”

Haec omnia fundamentum habent in Sctiptura:

a) Christus enim vitam gerebat communem cum apostolis, ita
ut non esset nisi una administratio, ut ita dicam.

b) In communitate primaeva fidelium ita erat cor unum et anima
una, ut in Actibus Apostolorum possit dici, ut maxima expressio huius
communitatis bonorum, « neque quisquam inops erat inter illos ».."*

¢) Quam doctrinam apostoli seipsis imposuerunt. Petrus enim

dicit in prima epistola: « pascite qui in vobis est gregem Dei... non
turpis lucri gratia sed voluntarie »...". Et S. Paulus, quamvis operarius
dignus sit metrcede sua, laborat pro se et pro suis collaboratoribus ita
ut luculenter posset dicere episcopis et presbyteris Ephesi: « argen-
tum et aurum aut vestem nullius concupivi, sicut ipsi scitis; quoniam
ad ea quae mihi opus erant et his qui mecum sunt ministraverunt ma-
nus istae »..."°, Et revera apostolus curavit de Timotheo, curavit de
Tito, commendavit legisperitum Zenam, Apollo, Philemonem ™ etc. ..

Quare ut magister etiam in hac communicatione bonorum dicere
potuerat: « in praesenti tempore vestra abundantia illorum inopiam
suppleat, ut illorum abundantia vestrae inopiae sit supplementum, ut
fiat aequalitas, sicut scriptum est: qui multum, non abundavit, et qui
modicum, non minoravit »..."

Quae communicatio bonorum esset optima via ad spiritum pauper-
tatis fovendum inter episcopum et sacerdotes. Inutiliter quaestionem
socialem aggredere poterimus felici exitu reali et publico, si inter nos,
in Ecclesia Christi, illae differentiae non minuuntur. Et, a fortiori, non
possemus loqui de Eeclesia pauperum, si nos ipsi hunc spiritum non
habemus et manifestamus in favorem fratrum in inopia laborantium.
Praeterea, haec communicatio bonorum, in unoquoque nostrum et sa-
cerdotum, maior vel minor esse potest, gradus admittit, secundum alie-
nas necessitates et uniuscuiusque sanctitatis, ut incipere valeamus et
progredere,

Urgenti necessitate de hac re luculenter locutus est Paulus VI, in
Encyclica Ecclesiam suam, a nobis, episcopis, expostulans assentionis,
consilii et exempli adiumentum. Non agitur, enim, de aliquo quod sit in
Ecclesiae peripheria, sed — docente ipso Paulo VI — « hoc praeceptum
in Sancto Christi Evangelio tam aperte declarari et postulari, tam peni-
tus insidere supetno illi consilio, ex quo Dei adipiscendo regno desti-
namur »...”

Quare iudico necessarium de hac communicatione bonorum agi in
n. 26, ut consequentia visionis Corporis mystici, et ut illa familia dicece-
sana, non tantum theoretice concipiatur, sed realiter instituatur.

Quae ad n. 25 referuntur, de curia dioecesana nempe, trado secre-
tariae generali Concilii” Dixi.

In textu scripto tradito: ' alia, ? aut non. % historice constat.
* Ecclesiae ut. 3 sicut factum est in schemate de Ecclesia. ¢ ad. T con-
ceptio. 8 dioecesi. 9 Ideo existimo: primam veritatem clare statuendam,

in primo numero buius capitis esse visionem dioeceseos ad instar Ecclesiae uni-
versalis, imaginem referentis Corporis mystici Chrisif. Rationes:

@) Debet esse maxima concordantia inter Ecclesiam universalem et loca-
lem, ita ut haec reducat in praxim quaecumque illa est, intendit et praedicat.

b) Structurae dicecesanae, relationes inter episcopum et sacerdotes, domus
parocciales etc., in organizatione administrativa er iuridica praecipue sese fun-
dabantur. Qua de causa, inutiliter Ecclesia universalis ut Corpus mysticum con-
ciperetur, si Ecclesia localis non secundum hune conceptum reformatur.

¢} Sed primum et ultimum argumentum ex modo sese gerendi Christi
cum apostolis provenit:

1. Christus enim, apparens ut amor Patris circa omnes homines, amo-
rem praedilectionis erga apostolos manifestat: gerens cum eis vitam communem,
de omnibus cum ipsis participans, nihi! sibi reservans ut proprium, Bt in ultima
coena hoc est argumentum totius sermonis, sic dicti sacerdotalis: amorem inculcat
ut expressionem exhaustivam suj apostolatus., Quam unicam doctrinam non de-
bent oblivioni mandare apostoli cum ipsi pastores sint propriae dioeceseos.

2. Et revera haec est figura Fcclesiae primi temporis, expressa in duo-
decim primis capitibus Actuum Apostolorum. Omnia et singula haec capita sesc
referunt ad unitatem et caritatem. Iam ab initio duac factiones existebant: he-
braeotum nempe et hellenistarum; sed omnes nihilominus confisi erant, ut haec
unitas et caritas servatetur, sub actione invisibili Spiritus Sancti et sub actione
visibili Hierarchiae.

3. Hanc conscientiam efformaverunt Apostoli in unaquaque ecclesia, ut
patet ex epistolis catholicis.

S. Petrus in prima epistola ait: « ante omnia, autem, mutuam in vobismetipsis
caritatem continuam habentes... » {4, 8). Et in fine, ad omnes apostolos et pre-
shyteros dicit: « seniores, ergo, qui in vobis sunt, obsecro consenior..., pascite
qui in vobis est gregem Dei, providentes non coacte, sed spontanee..., neque do-
minantes in cleris, sed forma facti gregis ex animo ».

S. loannes, iam episcopus suarum ecclesiarum in Asia minori, intendit de-
monstrare in sua prima cathalica, contra Cerintum, esse veras communitates chti-
stianas, seu in Deo formatas, eas quae in caritate fundantur et caritate moventur.

4. S. Paulus, denique, iuxta quem Ecclesia est Corpus Christi mysticum,
et omnes unam personam efformamus, concipiebat ecclesias locales ad instar uni-
versalis (1 Cor, 1, 13; 12, 12-13; Gal. 3, 28; Col 3, 11...). Et sic, speciali modo
ptosequebatur Titum et Timotheum; eos vocat filios catissimos, cum illis con-
vivit et absentes cupit eos videre. Et cum eos constituit episcopos Cretae et
Ephesi admonet: Oportet episcopum esse non superbum, non iracundum, non
percussotem... (1 Tim. 3, 3; Tit. 1, 7).

Tdeo ad conclusionem huius primae partis pervenio:

In numero 11, primo huius capitis II, in forma adiectiva quae sunt iuridica
inscribantur; forma autem substantiva, clare et distincte appareat:

1) ecclesiam localem debere constitui ut Corpus Christi mysticum;

2) ita ut in ea resplendeant unitas, ab omnibus uno animo consequenda,
sanctitas, catholicitas et apostolicitas;

3) cuius finis essentialis non est nisi diffusio fidei, gratiae et caritatis,
inter catholicos et fratres separatos, ab episcopo, dioecesis capite et patre,
una cum suis sacerdotibus. 1 deest. I totius generis. 2 deest.
B deest. ¥ (Act. 4, 34). B (1 Pt. 5, 23) % (Act. 20, 23). 7 deest.
8 (T, 3, 13). Y2 Cor. 8, 14), T (AAS, [1964], pag. 634).

A TII. Verba quae in numero 25 ad Curiam dioecesanam sese referunt, innuunt
necessariam reformationem, et merito quidem; sed quae a linea 31 ad 40 dicun-
tur, videntur aequivoca, ansam praecbendo confusioni.

Curia diocecesana usque ad nostros dies, ratione conceptionis historicae Ee-
clesiae, erat curia administrativa, vel potius iuridica. Nune autem, supposito no-
stro pastorali munere vel servitio, haec enucleanda judico:

2} Curia dioecesana, tribuentes huic vocabulo historico significationem
ampliorem vel universalem, est certe insttumentum episcopi, et guidem praeci-
puum instrumentum, efus sicuti manus longa.

b) Ideo Curia debet imprimis sese occupare, vel episcopo adiuvare, in
rebus specificis et magis propriis Pastoris,

Schema autem, in ultima linea pagellae 16 et in prima subsequentis, affir-
mat: « Curiam esse episcopi instrumentum, non tantum ad dioecesim admini-
strandarm, sed etiam ad opera apostolatus exercenda ». Haec verba « sed etiam »
non videntur propria, cum opera apostolatus vel pastaralia sint maioris momenti
et praecipua. Curia enim, ope sacerdotum, vel melius Consilii alicuius efformandi,
vel alius Vicarii Generalis, debet curare primum de opere pastorali, et secundo
de re administrativa.

Haec divisio nihilominus, inter functiones administrativas et apostolatus,
fortasse non sit adaequata. Quia, praeterea, quae ad Tus Canonicum referuntur
multoties sunt pastoralia et aliquando adminisirativa. Quare non erit otiosum
in schemate enucleare has non sat divisas functiones.

Schema agit in hoc numero de laicis, ad integrandum illud consilium pasto-
rale, et bene quidem. Sed etiam illi partes habere debent in Curia relate ad buro-
ctatiam — ut ita dicam — et administrationem oeconomicam,. Sacerdotes enim
sunt magis necessarii pro apostolaiu, fortasse non sint in administratione tam
idonei quam laici periti, et necessarium denique iudico fideles posse contemplari
quae intra Beclesiam sunt: ad ipsorum fiduciam, ad maiorem relationem foven-
dam et ut, illis testibus, tuti nos simus coram omnibus.

Secretarius genmeralis: Audiatis, Patres venerabiles. In exitu ultimo
suflragationis errorem commisi.

Nam placet non fuerunt 2.197, uti dixi, sed, ut prostat ex hoc actu
subsignato a notatiis, sunt 2,198. Ita summa bene se habet.

Nunc communico exitum alterius suflragationis mane peractae.

Suffragium dederunt . . . . . . . 2.246 Patres
Dixerunt place:r . . . . . . . . . 2201
non placet . . . . . . . 44
placet iuxta modum, ergo mullum 1

Textus probatus est. Et nunc lego textum suffragationis IX, pag. 9
[¢f. vol. III, pars I, pag. 400]. Placet an non placet hic textus?

6

Exc.mMmus P, D. AEMILIUS MAURITIUS GUERRY
Archiepiscopus Cameracensis

Venerabiles Patres,

Schema nostrum ..." bene exponit munus docendi episcopi in sua forma
traditionali, scil. secundum modum didacticam, iis mediis adhibitis, quae
semper in usu fuerunt et semper necessaria in Ecclesia erunt.

Mihi autem utile videtur, alteram formam indicare in munere docendi
episcopi, quae apte respondet exigentiis nostri temporis.

Hac in re tria sunt consideranda:

1. Qualis est forma illa nova docendi?
2. Momentum et efficacitas huius methodi?
3. Quales conditiones in hoc casu ab episcopo requiruntur?

I pars. Forma nova huius modi docendi. Agitur essentialiter de decla-
ratione publica episcopi, quam profert occasione alicuius eventus in ad-
iunctis actualibus, v. g. aliquis conflictus socialis, actio ad limitandum nu-
merum prolis, factum quod refertur ad pacem inter nationes, vel ad con-
tentiones pro armis augendis, etc.

Pontifex Pius XII exemplum dederat huius methodi pro applicatione
hodierna Evangelii et legis naturalis, in suis magnis orationibus ad va-
rias categorias professionales, in quibus accurate perpendebat facta et
problemata nostri temporis.

Licet certe sperare, quod methodus illa maius semper momentum in
futurum habitura est, quia fundatur in extensione magis ac magis veloci
relationum inter Ecclesiam et mundum hodiernum,

I1 pars. Momentum et efficacitas buius formae docendi.

1. Constituit pro episcopo occasionem asserendi praesentiam Eccle-
sige ad homines nostri temporis, et manifestandi sollicitudinem etus ma-
ternam relate ad eorum problemata humana, necnon ad eorum difficulta-
tes sive materiales sive spirituales. Ex hoc explicatur fama universalis
Encyclicae Pacem: in Terris.

2. Constituit pro episcopo occasionem opportunissimam verba fa-
ciendi ad non-catholicos suae dioeceseos, et manifestandi existentiam et
divitias doctrinae socialis Ecclesiae. Hoc in casu veram actionem missio-
nariam plene exercet.

3. Constituit pro episcopo occasionem optimam lesum Christum an-
nuntiandi, necnon propositum Dei revelandi, in ordine ad salutem uni-
versi mundi, Tunc exponere potest quomodo ordo temporalis, quanquam

ab ordine spirituali distinguatur, ab eo tamen non sefungitur. Quinimmo,
tunc docendi sunt homines quomodo in hoc ordine temporali Christum
invenire possunt et debent, et ex fide vivere, quae catitate imbuitur,
per integrum decursum eotum vitae humanae.

ITL pars, tandem. Conditiones quae ex parte episcopi requiruntur.

1° conditio. Episcopus habere debet cognitionem accuratam facti so-
cialis (in suis radicibus, causis et consequentiis), praesertim adhibitis in-
formationibus quae obtineri possunt a laicis hac in materia peritis, vel a
theologis speciali doctrina pollentibus.

2% conditio. Prudentia supranaturalis, ut interveniat tantum in ca-
sibus opportunis, postquam omnes consequentias perpenderit, et omnia
semper in luce superiori considerando, et ante omnia sese ab omni pas-
sione politica liberando. Interventio eius unice tanquam exigentia muneris
sul pastoralis apparere debet, in quantum sua responsabilitas episcopalis
id requirit.

3% conditio. Amor ardens erga ommes, etiam si aliquam iniustitiam
denunciare debet, eo modo ut sola caritas Christi elucescat in suo modo
agendi et loquendi.

4* conditio. Humilitas, dum non praesumit omnia sapere, sed prom-
ptus est ad attente audiendum, priusquam proferat quodcumque verbum.

5% conditio. Audacia, quia scit quod in discrimen exponit omnem
suam responsabilitatem, et promptus esse debet ad sacrificium propriae
famae, quia revera agitur de sua missione evangelizationis.

6° tandem. Claritas in expositione, quae fieri debet terminis sim-
plicibus, quos omnes intelligere possint, ad illustrandam doctrinam
evangelicam, in firmissima theologia fundatam, et maturius meditatam,
in unione cum Christo, et in subiectione Spiritui Sancto.

Votum: Mihi optandum videtur, ut mentio fiat in schemate no-
stro ...” huius novaec formae docendi pro episcopo, scil. per modum
declarationis publicae occasione alicuius eventus vitae actualis, ut ita
Christus praedicetur et exhibeatur in suo conatu ad homines inquiren-
dos per decursum totius eorum vitae humanae. Dixi.

In textu scripto tradito: ! (cap. IT). 2 (V, 13).

Secretarius genmeralis: En exitum suflragationis VII:

Inter . . . . . . . . . . . 2240 Patres
dixerunt placet . . . . . . . . 2117
non placet . . . . . . 123

et nullum votum nullum.

Ergo textus est probatus. Nunc lego textum suffragationis X, pag. 9,
n. 22: « Sicut statuente Domino, S. Petrus et ceteri apostoli unum col-
legium apostolicum constituunt, eadem ratione Romanus Pontifex, suc-
cessor Petri, et episcopi, successores apostolorum, inter se coniunguntur ».
Placetne, venerabiles Patres, an non placet haec propositio?

7

Exc.mus P. D. IOANNES SAUVAGE
Episcopus Anneciensis

Venerabiles Patres,

Duas animadversiones vellem vestro sapienti iundicio propomere ex
comparatione nu. 16 et 26 ortas et menti multorum hodiernorum sa-
cerdotum adaptatas.

Prima animadversio. Amplior desideratur expositio curae pastoralis
episcopalis circa sacerdotes: amplior quoad extensionem, amplior quoad
spiritum.

g} Quoad extensionem: ..* Si valde commendandum videtur,
quod fit in n. 16, ut sollicitudo pastoralis episcopi extendatur ad con-
ditiones spirituales, intellectuales ac etiam materiales suorum sacerdo-
tum, si opportunus fit sermo de exetcitiis spiritualibus diuturnioribus,
de institutione continuata, durante tota vita sacerdotali in rebus doc-
trinae sacrae et scientiae soclalis ac pastoralis, ad latiorem campum
progredi debemus in textu conciliati: efemim® ad curam episcopalem
essentialiter pertinet ita ordinandi et coordinandi laborem sacerdotum
ne quidam sentiant se nimio obrutos esse labore pastorali, dum alii
videantur sibi ipsis insufficienti labori sacerdotali addictis. Pariter ad
curam episcopalem pertinet quaerendi et omnimode favendi prudentem
simul ac audacem evolutionem formarum atque structurarum vitae pa-
storalis sacerdotum, ut magis aptentur necessitatibus evangelizationis
hodiernae. Talis extensiva comprehensio curae episcopalis exprimi in
nostro textu deberet et sic nutriretur apud quosdam, et quidem genero-
sos sacerdotes, lassitudine vel depressione pastorali obnoxios, spes fun-
data praesentiae sacerdotalis efficacis in mundo hodierno. Hae gravis-
simae quaestiones de aequilibrio vitae sacerdotalis in proprio labore
deque quodam gaudio in isto labore pro ...* sacerdotibus intime connec-
tuntur cum spiritualitate cleri diocecesani., Et hoc pertinet in primis ad
munus pastorale episcoporum,

b) Amplior expositio curae ..’ episcopalis quoad spiritum quo
imbuenda est.

Duae notae memorandae essent. Notae buinus spiritus, quem dixit
exc.mus Guyot, de mutua cooperatione, addere vellem notam istam:
de spiritu magis universali.’

Optime schema nostrum incipit loquendo de cura episcopi quoad
Ecclesiam universalem. Sed quando tractatur de cura episcopi quoad Fc-
clesiam particularem, videtur schema amisisse hunc respectum univer-
salem. At quaestio ponitur: Estne possibile regere Ecclesiam particula-
rem quin tota illa Ecclesia et imprimis sacerdotes dioecesani se sentiant
participes curae universalis episcopi proprii?

Secunda animadversio. Amplior desideratur explicatio cooperatio-
nis sacerdotum dioecesanorum in cura episcopali. Quae explicatio in
n. 26 duo puncta tangere deberet:

1. Non sufficit, ut ait textus, pag. 17, linn, 14-16, ut caritas su-
pernaturalis animet voluntatem quamdam consociationis voluntatis sa-
cerdotum cum voluntate episcopi ut ipso facto actio pastoralis redda-
tur uberior. Necesse esset mentionem faciendi operositatis’ boni iudi-
cii pastoralis concordis cum iudicio episcopi eiusque presbyterii, Unus-
quisque nostrum cognoscit quosdam, ut ita dicitur, supernaturales sa-
cerdotes, qui semper sese dicunt oboedientes et sunt frequenter extra
viam. Ex altera parte periculosum est pro efficacitate nostri textus si
voluntas episcopi dicitur solus finis consociationis cum episcopo pro
sacerdote,

2. Non sufficit, ut ait textus pag. 17, lin. 18, ut sacerdotes dioe-
cesani hortentur in sollicitudine boni spiritualis universae dioecesis.
Invitandi sunt etiam * ad participandam sollicitudinem ordinis episcopa-
lis in Ecclesiam universalem.

Conclusio. Emendationes his animadversionibus consentaneas trado
secretariae generali ... Dixi.

In textu secripto tredito: ' Cogitando de magna exspectatione nostrorum
sacerdotum circa Concilium et ea quae dicet et faciet Concilium de sacerdotali
munere in Ecclesia, contuli duos numeros nostri schematis maxime inter se con-
nexos: n. 16 scil., de regimine episcoporum, et n. 26 de clero dicecesano, quibus
desiderantur intimior connexio ac quaedam mutationes, ut melius respondeatur
menti ac quaestionibus hodiernis sacerdotum. ? Nam, * nam. * no-
stris. 5 pastoralis, ¢ Fas sit duas notas memorare quae hunc spiritum
aptius exptimerent: spiritus magis cooperativus; spiritus magis universalis. Spi-
ritus magis cooperativus inter episcopum et presbyteros suocs. Non sufficit loqui
de cura episcopi circa sacerdotes, explicitius loquendum est de cura cooperante
episcopi cum sacerdotibus. Relationes inter episcopum et sacerdotes eo intimiores
fient quo in eodem labore mutuam operam sibi praestant. Necessitas cooperationis
non tantummodo in numero de sacerdotibus affirmanda est, sed tanquam modus
exercendi curam episcopalem dicenda est. Spiritus magis universalis, 7 ope-

rositas. § deest, ® Ad n. 16, in fine lin. 30. Curent insuper episcopi ut
in communi pastorali labore cum presbyteris unumquemque cooperatorum niten-
tur vocare in plenam responsabilitatem. Faveant talem coordinationem laboris
pastoralis atque adaptionem necessitatibus hodiernis, ut spes fundata afferatur
sacerdotibus praesentiae efficacis in munde hodierno. Aperiant mentem presbyte-
rotum cooperationi cum ordine episcopali universo, Ad n. 26, pag. 17, lin. 15,
post verbum « cum episcopi voluntate » et ante « eorundem actionem » inseratur
« et iudicii pastoralis concordia cum orientationibus episcopi ». Ad n. 26 lin. 18,
post verba « universae dioecesis » et ante « sollicitos » inseratur: « et Ecclesiae
universalis Ordini episcoporum una cum Papa commissae ».

Secretarius generalis: Proponitur textus suffragationis XI [ ¢f. vol. I11,
pars I, pag. 401], Placetne an non placet haec propositio?

Nunc lego exitum suffragationis VIII:

Patres qui suffragium tulerunt sunt . . . . 2.247
Dixerunt placet . . . . . . . . . . 1917
non placet . . . . . . . . . 328
placet iuxta modum . . . . . . 1
Suffragiom pullum . . . . . . . . . 1

Etgo textus est probatus.

8

Exc.mus P. D. EUGENIUS D’SOUZA
Archiepiscopus Bhopalensis

Venerabiles Fratres,

...l Inter problemata hucusque magis ventilata est habitudo inter epi-
scopos et clerum regularem. Quae hucusque de hac re audivimus aut unius
aut alterius tantum partis positionem astruebant. Quidam vindicaverunt
religiosorum ius ad exemptionem et autonomiam, tum in bonum vitae
religiosae, quae est secundum quid finis in se, tum in bonum universalis
Ecclesiae. Alii vindicant necessitatem apostolatus melius animandi et
aptius coordinandi, quod quidem ampliorem episcoporum potestatem
in religiosos requirit. Thesis ponitur et antithesis. Nonne ad synthesim
pervenire debemus et possumus? ...’

Ex utraque parte vera proferuntur. Iure timent religiosi ne non
satis ratio habeatur spiritus institutorum, in quibus solent ut ita dicam
permanere prophetici, charismatici viri, ut fuit Bernardus, Franciscus
Assisiensis, Vincentius a Paulo. Non sine fundamento in re timent ne,
ut verbo sat crasso sed quod quandoque auditur utar, sub dictatura
cuiusdam papae dioecesani cadant...’

Ex altera parte iure conqueruntur episcopi familias religiosas saepe
modo nimis individualistico apostolatum exercere, quaedam inutilia
et obsoleta facere, non satis inter se et cum clero dioecesano cooperari,
ad quasdam formas necessarias curae animarum difficile quandoque
adduct.

Proinde ex utraque parte vera dicuntur, legitima postulantur, iustae
quetelae proferuntur. Utraque pars ergo ab altera compleatur, ab altera
se corrigi sinat.

Quomodo fiet istud? Refugiendo a quaerendis aut urgendis privi-
legiis, evolvendo sensum responsabilitatis communis in munere evange-
lisandi et salvandi mundum.

Concrete loquamur. Cum anno praeterito de conferentiis episcopali-
bus sermo fieret, in postulatione mea sequentia dixi: « Per conferentias
omnium cooperationem fovere volumus. Atqui magna pars cleri, immo
portio semper crescens, e religiosis constat. Hi semper pro magna
parte, et quandoque pro maiore, ferunt pondus diei et aestus. Sicut in
Concilio Oecumenico praepositi generales maiorum ordinum et congre-
gationum vocem deliberativam habent, sic oportet ut pleno iure membra
conferentiae episcopalis sint, aut membra permanentis consilii superio-
rum maiotum, aut, si numerus episcoporum exiguus est, saltem eorum
praeses »,

Fortasse plerisque vestrum non videtur usque eo eundum esse. Ce-
teroquin aliae formae contactus possibiles sunt. Sed ubique stabilis
quidam organismus existat, vera et efficaci potestate praeditus, ut est
Commissic mixta episcoporum et superiorum religiosorum, qua fraterno
spiritu cooperatio foveatur. Sic et religiosi non nimis a singulis episcopis
pendebunt, quod maxime, et quidem merito timent; et cuiusdam natio-
nis aut regionis episcopatus religiosorum operositate efficacius uti poterit,
quod his temporibus prorsus necesse est.

Sic, seposita omni mutua diffidentia et inani sollicitudine prestigii,
communi conatu procedi poterit, ad Dei gloriam et bonum animarum.
Ttaque postulamus ut quae in fine pag. 21 sub lin. 6 breviter dicuntur,
forma magis definita et maiore instantia statuantur...!

Hoc unum denique. De collegialitate quasi ad satietatem audivimus.
De collegialitate disceptationes unum saltem effectum inducant: quod
in Ecclesia crescat sensus communitatis. In Christo et per Spiritum unum
sumus. Missio Christi opus #ostrum est. Minus audiatur « meum et
tuum, frigidum hoc verbum », ut quidam Pater Ecclesiae scripsit. Ma-
gis dicatur « nostrum ».

Si viget hic spiritus fraternus, habitudo reciproca religiosorum et
episcoporum optima erit. Si non viget, quid leges proderunt?

Sed nunc episcopis dicendum est: humano modo, secundum leges
sanae psychologiae procedamus, quas leges naturae gratia Corporis my-
stici non tollit sed perficit. Fraterna caritas supponit ut ex utraque parte
concedatur quid et accipiatur. Paternum regimen ut auctoritas liber-
tatis rationem habeat et ita porro.

Nune rogo vos, Fratres carissimi: ponimusne in religiosis sufficien-
tem conftdentiam? Ut exemplum dem: Cur in consilio dioecesano plerum-
que dioecesium adsunt solummodo sacerdotes saeculares? Etiam reli-
giosi adhibendi essent, et forsitan, etiam, ut mibi videtur, aliqui laici’

Si volumus unhamquamgque classem christianorum vere apostolicam
fieri, si volumus FEcclesiam dynamicam esse et necessitatibus huius tem-
poris aptatam, omnes in caritate, in mutua confidentia, et in vera respon-
sabilitate conspirare debent. Dixi.

In textu scripto fradito: ' Em.mus Praeses commissionis et exc.mus relator
ostenderunt schema hoc esse imprimis pastorale. Sub ductu episcoporum debet
Ecclesia vivere, agere, munus et missionem exercere. Utique solutio problema-
tum in luce cuiusdam orientationis doctrinalis semper quaerenda est. Alienus sit
a nobis superficialis empirismus. Sed nonne absonum est exspectare donec omnes
quaestiones theologicae disputatae suffragio quodam auctoritativo solvantur an-
tequam de modo concreto ministerii episcopalis exercendi decetnamus, immo di-
sceptemus, Hoc Concilium non est coetus quidam academicus. Utrget, anget nos
bonum animarum. Missioni nostrae concretae et problematibus concretis atten-
damus, ? Nescio num ad rem pertineat, sed liceat mihi dicere quantum mihi
intersit ut ad sanam synthesim perveniatur. Ex utraque parte inveolvor, nempe
ut ipse ad congregationem religiosam pertinens, et ut episcopus dioecesis mis-
sionatiae clero saeculari commissae, ¥ Quaecumque sit otrigo historica et iusti-
ficatio theologica exemptionis, patet eam pro apostolatu universalis Ecclesiae ma-
gna emolumenta habere. Religiosi sunt ut ita dicam reserva strategica Ecclesiae;
ipsi quasi soli vera mobilitate pollent. Sine eis missiones v. g. impossibiles
fuissent. ¢ Nam gquae hic dicuntur et etiam paragrapho superiore, nempe:
« Episcopi et superiores religiosorum statis temporibus conveniant ad negotia
tractanda quae universum apostolatum in territorio spectant », non possunt per-
manere pia quaedam exhottatio, cuius exsecutio uniuscuinsque bonae voluntati
relinquitur, 5 laici adhibendi essent, a fortiori religiosi.

Secretarius generalis: En exitum suffragationis IX:

Patres praesentes votantes , . . . . . . 2.243
Dixerunt placet . . . . . . . . . . 2.085

non placet . . . . . . . . . 156
Suffragianulla . . . . . . . . . . . 2

Textus ergo placuit. Et nunc lego textum suffragationis X1I, quae
erit ultima hoc mane [¢f. vol. III, pars I, pag. 401]. Placetne an non
placet, venerabiles Patres, hic textus?

9

Exc.mus P. D, MARIUS MAZIERS
Episcopus tit. Augustopolitanus in Phrygia, aux. Lugdunensis

Venerabiles Patres,

Cap. II decreti munera episcopi in propria dioecesi determinat,
sed in hoc non satis habetur ratio, ut mihi videtur, consequentiarum
spiritualium doctrinae de sacramentalitate episcopatus, quae nexum in-
timissimum introducit inter episcopos et ipsum Christum Dominum.
Sicut ait S. Leo Magnus, « in episcopis adest in medio credentium Do-
minus ITesus Christus ». Nunc autem in nostro textu episcopus nimis
exclusive exhibetur in relatione ad propriam dioecesim ei concreditam,
tamquam ad aliquid jam organizatum et institutum, et non sufficienter
exhibetur in relatione ad Christum, cuius apostolus et testis esse debet.

Ergo necessaria mihi videtur esse nova paragraphus, in qua episco-
pus describeretur tamquam testis Christi in medio hominum huius tem-
potis, et quidem ob sequentes rationes:

1. In Sacra Scriptura videmus quomodo Christus apostolos suos
tamquam fesfes in univetsum mundum mittit: « Erétis mihi testes » ';
Petrus et ceteri apostoli audacter coram populo conveniunt, in quantum
testes fuerant et ipsi Resurrectionis Iesu Christi...

2. Ministerium hoc testimonii magis in lucem ponit fontem pro-
fundissimum vitae pastoralis episcopi. Non enim sumus tantum prae-
cones alicuius doctrinae, nec directores alicuius institutionis; sed
testes sumus alicuius personae, quae est Christus; sighum sumus prae-
sentiae Christi. Sive loquimur, sive sacramenta subministramus, sive
communitatem christianam pascimus, haec omnia in nomine Iesu Christi
facimus, Ex hoc consequitur in conscientia nostra personali, et in con-
scientia actionis nosttae pastoralis magna humilitas, et modum ser-
vitii.}

3. Mundus hodiernus, in quo vivimus, requirit tale testimonium;
etenim agitur de mundo illo, qui magna in parte Deum personalem
ignorat, qualis in Christo manifestatus est; mundus ergo minime con-
nexionem videt inter Ecclesiam et Christum Dominum; in Eecclesia
solum videt aspectum otganizationis, apparentiam alicuius institutionis,
cuius duces sumus nos episcopi.

...t Nunc autem episcopus imprimis est, qui testimonium Iesu Chri-
sti affert in communitate credentium; oculi omnium ergo ad eum con-
vertuntur, tanquam ad testem principalem resurrectionis Christi et ve-
rae vitae christianae.

4. Ex his omnibus sequitur quomodo definire oportet, saltem sum-
matim, exigentias talis testimonii, ex parte episcopi, in mundo hodierno;
exigentiae scil. in sua vita personali et in sua activitate pastorali.

a) In sua vita personali episcopus memor esse debet quod ex
modo vivendi potiusquam loquendi testimonium reddere potest coram
fidelibus et infidelibus. In hoc autem momentum speciale habet virtus
paupertatis, ut ait Summus Pontifex Paulus VI in Encyclica Ecclesiam
suam.

« Confidimus (ait Summus Pontifex) fore ut vos, qui cum auctori-
tate aestimatis et enuntiatis eximias illas impulsiones, quas divinus
Paraclitus in sancta Ecclesia excitat et movet, exponatis quomodo pa-
stores et fideles eloquium suum vitaeque institutum ad paupertatis
praeceptum conforment, Paulo Apostolo exhortante: Hoc sentite in vo-
bis quod et in Christo Iesu..” ».

Quaeramus ergo quomodo exhortationi illae Summi Pontificis re-
sponsum faciemus.

b) In sua vita pastorali episcopus hoc in mente tenere debet
quod fundamentum testimonii est praesentia; episcopus ergo non am-
plius ...* personam gerere debet alicuius, qui a longe spectabatur, Hisce
nostris temporibus stare debet in medio credentium, et etiam in medio
infidelium. Praesentia haec secumfert attentionem quam maximam ad
omnes quaestiones, quae hodie in mente hominum agitantur; ad even-
tus quibus constituitur vita quotidiana omnium; sub hac conditione
tantum potetit praeconium evangelicam ab omnibus audiri in tempore
opportuno.

Testimonium praeterea dialogum supponit; haec via et hoc mo-
mentum dialogi clare indicantur in supra citata Encyclica Eeclesiam
Suam. Numquid ergo conveniens esset, in textu nostro melius et fortius
ponere in lucem illum valorem dialogi in missione pastorali episcopi?

Duae formae dialogi mihi videntur maximi momenti in vita pasto-
rali episcoporum huius temporis: ex una parte dialogum ocecumenicum
cum fratribus christianis a nobis separatis et ex altera parte cum omni-
bus hominibus qui in mundo hodierno Deum vivum ignoscunt et etiam
negant,

Propter has omnes rationes aliquid addendum textui nostro propo-
nere vellem, quod secretariatui tradere intendo, ut melius sic appareat
in decreto nostro munus speciale episcopi tanquam testis Iesu Christi
coram mundo hodierno. Dixi.

In textu scripto tradito: ' « Accipietis virtutem supervenientis Spiritus Sancti

in vos, et eritis mihi testes in Ierusalem et in omni Tudaea et Samaria et usque

ad ultimum terrae » (Act. 1, 8), Matthias proprie ideo adiunctus est numeto apo-
stolorum, quia testis fuerat resurrectionis Christi (Acz. 1, 22). ? In ipsis
verbis apostoli S. Toannis audimus expressionem vivam testis ocularis, qui omnia
refert quae vidit, et audivit et etiam contractavit: « Quod fuit ab initio, quod
audivimus, quod vidimus oculis nostris, quod petspeximus, et manus nostrae
contrectaverunt de Verbo vitae, et vita manifestata, et vidimus, et testamur, et
annunciamus vobis» (I Jo. 1, 1-2). * ad exemplum apostoli, gqui ait:
« Paulus, servus Iesu Christi, vocatus apostolus » (Romz. 1, 1). « Mihi omnium
sanctorum minimo data est gratia haec, evangelizare investigabiles divitias Chri-

sti » (Eph. 3, 8). * Mundus autem ille magis ac magis accipit testimonium
vitae personarum quae cOTam o tanquam praecones veritaiis adveniunt. * (Phil.
2, 5). 5 (sicut olim).

Nova paragraphbus proposita post n. 18:

In adimpletione huius modi missionis pastoralis, debet episcopus sese prae-
bere coram omnibus hominibus tanquam Christi testis qui enim praesens est, agit
et loquitur in nomine Domini.

Verba ergo eius Evangelium annuntiant, sed sit vita eius potius quam verba
testimonium Evangelii Christi, speciatim per spiritum paupertatis.

Cum omni populo suo testes debet esse Christi praesertim coram illis qui a
longe distant ab Ecclesia Dei.

Propterea, habitualiter vivere debet quasi in statu dialogi non solum cum
membris familiae catholicae sed etiam et magis cum omnibus fratribus seiunctis
et cum omnibus qui Deum quaerunt.

10

Exc.mus P. D. HERIBERTUS BEDNORZ
Episcopus tit. Bullensium Regiorum, coad. c.i.s. Katovicensis

Venerabiles Patres,

Magni momenti est apostolatus laicorum, attamen maioris momenti
est cura animarum novo spiritu apostolico sacerdotum et episcoporum
vivificata,

Magni momenti est schema de apostolatu laicorum, sed maioris mo-
menti est schema de cura animarum quod proh dolor specialem ab alio
schemate editionem non habebit.

Renovatio Ecclesiae enim primum a renovata cura animarum depen-
debit et deinde ab apostolatu laicorum.

In connexu cum hac aflirmatione humiliter propono emendationem,
quae potuerit adiungi ad cap. II, n. 28, lin. 20 schematis de pastorali
episcoporum munere in Ecclesia.

In cura animarum agitur non tantum de optima solutione singula-
rum quaestionum, sed praeprimis de mentalitate, de modo sacerdotis
sese gerendi et adimplendi officia pastoralia.

De istis rebus non loquitur Concilii schema de pastorali episcoporum
munere in Ecclesia. In schemate isto allatae sunt quidem singulae obli-
gationes pastorales praesertim episcopi et parochi, principalium in dioe-
cesi seu paroecia pastorum, sed deest in ipso principale axioma, mens
seu idea dominans, quae totius mundi pastores ad fructuosum laborem
pastoralem incitet.

Videtur nobis coaetaneam et futuram curam pastoralem praeprimis
spiritu missionario et non tantum conservativo pracditam esse debere.
Agitur enim non tantum de conservando Fcclesiae statu possidendi seu
de salvandis tantum catholicis Ecclesiae fidelibus, sed Ecclesiae interesse
debet, ut iterum animetur et profundior reddatur vita religiosa tepido-
rum catholicorum, quotum non parvus numerus invenitur in urbibus et
in industriae centris,

Sacerdos solus sine socio laborans non assequetur tam sublimem et
difficilem finem labotis pastoralis, sed si sacerdotes in coetibus uniti
et apostolico spiritu inflammati erunt, eo facilius et fructuosius munus
ipsis commissum adimplebunt, Optime hoc sciunt sacerdotes religiosi,
quorum laboris effectus in unitate et coordinato conatu invenitur, Quod
etiam sacerdotes dioecesani prae oculis habere debent. Inter sacerdotes
in cura animarum occupatos vita communis fovenda est ad spiritum
missionarium excitandum et exercendum. Insimul animarum pastores
conservare debent sensum personalis responsabilitatis, qui nihil com-
mune habet cum stylo individualistico vitae sacerdotalis et laboris pasto-
ralis.

Animarum pastores spiritu missionario inflammati cum sociis uniti
laborantes obviam ibunt omnibus hominibus bonae voluntatis, catholicis
et acatholicis, credentibus et immo ipsis atheis, nam finis curae anima-
rum est bonum animarum omnium et non tantum quarundam persona-
rum, quod docent, et demonstrant verba et exempla ultimorum Sum-
morum Pontificum, videlicet Toannis XXIIT et Pauli VI. Pastores ani-
marum, qui non timent sese appropinquandi omnibus hominibus bo-
nae voluntatis, multa ab eis edocent docendo ipsos nova methodo de
thesauro veritatis et Christi amoris, Ad officium istud rite adimplen-
dum erunt sacerdotes idonei, si in cura animarum clarescent multiformi
propria initiativa pastorali, observatis de cetero iuxta mentem Eccle-
siae servandis,

Sacerdotes non exspectabunt inde passive tantum mandata Curiae
Dioecesanae vel Sedis Apostolicae, sed potius ostendent propriam pru-
dentem inventionem pastoralem hic et nunc occurrentibus conditionibus
accommodatam. Si a laicis exspectamus quam maximum spiritum apo-
stolatus, eo vel magis eum exspectare debemus ex parte sacerdotum,

animarum pastorum, qui ad modum agricolae evangelici seminare debent
pro posse ubique semen veritatis evangelicae.

Itaque proponimus: ad cap. II n. 28, pag. 18, linea 20.

Coaetanea et futura cura animarum praeprimis spiritu missionario
et non tantum conservativo praedita esse debet,

Agitur enim non tantum de salvandis fidelibus Ecclesiae, sed etiam
de omnibus hominibus bonae voluntatis, quibus pastores obviam ire
debent ad modum agricolae evangelici qui pro posse ubique semen
veritatis evangelicae seminat. Ad hunc finem assequendum inter sacer-
dotes in cura apimarum occupatos vita communis fovenda est ad spi-
ritum missionarium excitandum et exercendum. Dixi. Gratias.

11
Exc.mus P, D. MICHAEL DARIUS MIRANDA Y GOMEZ

Archiepiscopus Mexicanus

Venerabiles Patres,

Loquotr nomine Consilii Episcopalis Americae Latinae, nomine con-
tracto iam bene noto' C.ELAM.

Valde placet quod in cap. II n. 15 schematis de pastorali episcopo-
rum munere in Ecclesia, episcopis exhortatio fiat ut vocationes non tan-
tum sacerdotales sed etiam vocationes religiosas et vocationes missiona-
rias quam maxime foveant: magna enim et urgens est necessitas ut in
pluribus dicecesibus praesertim in America Latina numerus aungeatur
sacerdotum et religiosorum sive virorum sive mulietum nechon idoneo-
rum laicorum utriusque sexus, qui apte et fructuose actuosam conferant
opem ad bonum fidelium promovendum.

In schemate propositionum de institutione sacerdotali n. 2 et in
schemate propositionum de religiosis n. 19 expresse agitur de vocatio-
nibus sacerdotalibus vel religiosis magnopere fovendis et curandis; sed
expedit et requiritur ut singuli episcopi in sua quisque dioecesi, diversa
incepta sollerter excitare et praecipue coordinare curent, quibus tum
privati tum etiam piae uniones vel familiae religiosae fovere satagant
vocationes sacerdotales et vocationes religiosas. Dedecet enim et non
parvum nocumentum affert si veluti certamen habeatur in candidatis
inquirendis et alliciendis ad statum clericalem prae statu religioso vel
ad religiosum prae statu clericali eligendum et ad eiusdem statum reli-
giosi unum institutum alii vel ceteris omnibus anteponendum.

Episcopi est vigilare ne abusus in hac materia irrepant, et prudenter

ac paterne curare ut concors actio fiat ad opus vocationum sacerdotalium
et ad opus vocationum religiosarum promovendum, ita ut pueti et
puellae rite cognoscere valeant quaenam sit propria natura, quinam
proptius finis specialis, quaenam praecipua propria media ad ipsum
finem assequendum uniuscuiusque familiae religiosae cuius propriae do-
mus sitae sint in territorio dioecesis, sicque singuli candidati deliberate
eligere queant seminarium vel institutum religiosum quod propriae in-
doli propriisque dotibus seu facultatibus melius respondeat.

Papa Pius XII, qui iam anno 1941 Opus Pontificium vocationum
sacerdotalium condiderat, apud S. Congregationem de Seminariis et de
Universitatibus Studiorum constitutum, anno 1955 etiam Opus Ponti-
ficium religiosarum vocationum condidit atque apud S. Congregationem
de Religiosis constituit ut in christifidelibus voluntas excitetur fovendi,
tuendi iuvandique ad statum clericalem et ad perfectionis christianae
status vocationes recta de dignitate ac utilitate praefatorum statuum
notitia pervulgetur,

Itemque fideles ex omnibus orbis partibus in communionem precum
ac piorum exercitiorum vocantur * ad finem dictorum opetum assequen-
dum. Commendantur inter plura praesertim annua celebratio diei voca-
tionum sacerdotalium et religiosorum itemque Congressuum convoca-
tio, in quibus hoc argumentum tractetur. Quae omnia aptius et fruc-
tuosius abs dubio fient si ipse episcopus in sua dioecesi opera peculiaria
et cetera incepta utilia promovere ac inter se colligare satagat aptiora
etiam adiumenta proponendo ut optatus finis melius obtineatur.

Nomine ergo Consilii Episcopalis Americae Latinae enixe rogo ut
in Directorio Pastorali Episcoporum, expresse commendetur hoc manus
coordinandi in propria dioecesi opera vocationum sacerdotalium et reli-
giosorum. Dixi.

2

In textu scripto fradite: ' deest, vocentur,

12
Exc.mus P. D. IOANNES JOSEPH IRIARTE
Episcopus Reconguistensis
Fratres,

Initium sumo a n. 3, ultima paragraphus, cuius textus originalis
Toanni XXIII debetur: « ... attentis condicionibus hominum consocia-
tionis, quae, nostra hac aetate, ad novum fertur rerum ordinem, pres-

sius determinare intendens pastorale episcoporum munus... », et loqui
vellem de nn. 11-18.

Opinor quod illae « condiciones hominum consociationis », vi qua-
rum, haec consociatio « nostra hac aetate, ad novum fertur ordinem »,
in figura episcopi indicant mutationem tam integram saltem atque pro-
fundam ut illam productam a transitu de medioevali aetate ad moder-
nam, de episcopo feudali domino ad episcopum postridentinum,

Non agitur quidem de condicionibus omnibus omnium temporum
episcopis communibus, ut puta pietas vel zelum, quae tam necessariae
sunt hodierno episcopo quam suo tempore fuerunt episcopo Concilio
Nicaeno assidenti vel episcopo in Revolutione gallica.

Non agitur itidem de notis illis a circumstantiis loci dependentibus:
episcopus in domiciliis opetrariorum iuxta Bowucle de la Seine diversus
est ab episcopo in silvis Amazoniae et ab episcopo in novis nationibus
nuperrime ad politicam independentiam venientibus.

Agitur vero de notis communibus omnibus episcopis nostri tempo-
ris, in illis quidem etiam communibus « condicionibus hominum con-
sociationis » fundatis, quae a sociologia nobis docentur ut incrementum
vitae socialis et internationalis, pluralismus, urbanismus, hominum pro-
motio in omni ordine, petsonalismus, populorum atque hominum ca-
tegoriarum accessus ad aetatem adultam, etc., etc.

Ista sociologica elementa fortem influxum habebunt in illud no-
strum triplex munus, de quo in nn. 12-18. At omnis mutatio in hoc
ordine erit aliquid pure extrinsecum nisi exigeret a nobis mutationem
valde profundam in personali nostro modo vivendi (style de vie). Di-
cerem quod agitur revera de inveniendo loco sociologico episcopi ho-
dierni.

De hac mutatione in nostro modo vivendi episcoporum logui vellem.

Mutatio quidem sat implicata et multiplex, constans elementis inae-
qualis momenti: non valeo ergo nisi aliqua innuere ad illustrationem
puncti ut ducar hoc modo ad conclusionem quae est obiectum voti.

Hodiernus episcopus profunde mutare debet distributionem temz-
poris swi: cum nempe tenetur cognoscere realitatem vitae implicatissi-
mam, ut hodie dictum est,' atque a sua experientia ecclesiastica non pa-
rum remota; maximam partem temporis tribuere debebit studio audiend;,
discendi, notitiam hauriendi, plus quam loquendi atque dandi studio.
Plus temporis, specifico suo muneri regendi, quam paternae sed prope
infinitae curae rerum particularium dare debebit, quamvis in his ali-
quamdiu caritas episcopi manifestari solebat. Plus temporis dicabit etiam
studio rerum quotidie vatiarum atque a religione proprie dicta remota-
rum, Indiget nova distributione temporis pro studio orandi, hodie plus

quam antea necessario, sed a modis traditionalibus diverso, quia hi
passim nequeunt adhiberi. Ut his omnibus satisfaciat requiret ordinatio-
nem severam atque fini consonam rerum suarum agendarum (agenda),
dies in quibus fugam capiet a sua episcopali domo forsan,* tempora de-
stinata situationibus non praevisis; unusquisque viam suam inveniet.

Hodiernus episcopus profunde mutare debet modum activitatis
suae: forsitan minus tribuet activitati directae, cum sacrificio festorum
atque ministeriorum, catecheseos et confessionum, carissima quidem
nostro sacerdotali cordi, sed nostrarum dicecesium fraudatio, quippe
quae mallent ut nos efficacitatem nostram multiplicemus opere nostro-
rum sacerdotum, nostrarum organizationum laicorum,’ atque nostri sen-
sus realitatis in conversatione cum iis qui apud nos vere militant ...},
cum non catholicis, cum iis qui longe a nobis sunt.

Noster loguendi modus, ut heri dictum est, radicitus mutari debet:
noster enim populus sinceritati addictus, assuefactus simplici, non invo-
luto loquendi modo, passim subridet, aut taedio afficitur, aut reapse
non intelligit amplitudinem sat implexam nostri traditionalis sermonis.

Auctoritas guidem episcopi eadem hodie est ac semper, eius autem
exercitium esse debet clare diversum: voluntarie ac libere presbyterio et
laicis adultis communicatum, plus debet convictionem gignere quam
sese imponere, quin possit tamen episcopus sese a cruce subtrahere assu-
mendi nempe responsabilitatem ultimae decisionis.

Haec auctoritas nostra heri fulciebatur et sustentabatur a complexu
quodam externarum rerum quae hodie nullo vigent momento: hae res
possunt adhuc forsitan admirationi esse, quibusdam placere, immo et
ab aliquibus defendi; nunquam tamen habent iam, vel fere nunquam,
positivum sensum religiosum; non auxilium praebent ut proclametur
verbum nostrum; neminem eo ducunt ut confiteatur Deum esse ma-
gnum, Deum esse bonum.

Hoc vero manu nos ducit ut passione aliqua vehementi quaeramus
responsionem ad quaestionem wmuper cifata’ nobis propositam a Papa
Paulo VI in encyclica Ecclesian suam: « ... Scil. confidimus fore ut vos...
exponatis quomodo pastores et fideles eloquium suum vitaeque institu-
tum ad paupertatis praeceptum conformet... ». Revera, indefectibilem
exigentiam primae Beatitudinis modum novum assumere debet qui mo-
veat nos ad revidendum habitum nostrum et domum nostram; nostram
formam itinera sumendi et vivendi, ut simus in primis fideles verbo
Christi, deinde ne abalienemus fratres nostros ab Ecclesia et pastoribus
de quibus ipsi possent credere, cum vel citra veritatem, quod sunt
divites.

Non agitur de theatrali aliquo effectu (coup de théatre), neque iuvat

ignorantes esse difficultatum historicarum prima facie invincibilium,
vinctae tamen et quam felici exitu ab audacia plena evangelicae intuitio-
nis Ioannis XXIII.

Moderator: Exc.me Domine, certe admonitio tua ad nos optima
est, sed loquaris potius ad schema,

Orator: Existimo logui de n. 3. Sed lego votum ®: In exercendo
suo munere de quo in nn. 11-18 meminerit episcopus necessariam esse
profundam adaptationem suae vitae rationis, quae simul amplectatur
modum distribuendi tempus suum, activitatem, auctoritatem, sermonem,
relationes suas interpersonales, atque praesertim simplicitatem et pau-
pertatem suam, citra quod modificationes introductae in suo pastorali

munere, non erunt nisi formulae technicae cuiusdam pure exteriores.
Dixi.

In textu scripto tradito: ' deest. 2 deest. * laicarum. ¥ (mili-
tantes), 5 deest. ¢ Agitur vero simpliciter de hoc ut « Dei potius auxilio
et animi bonis quam caducis humanis subsidits fidamus » (Ecclesiane Swam). Hoc
omne quod nostrum modum vivendi (style de vie) constituit: ordo temporis, acti-
vitas, sermo, bonorum usus, cum hominibus conversatio, exigit a nobis revisio-
nem valde audacem, valde profundam, valde sinceram, uno verbo: valde difficiler.
Difficilem sane quia dolore non caret aliquem vivendi modum abiicere; difficilem
etiam cquia semper valet cantus sirenarum se nostris auribus insinuare ut dicat
nobis: « semper ita factum est », « nostri fideles ita volunt », quamvis antea
illo modo factum est quia totus contextus vitae diversus erat, et quamvis « nostri
fideles » illud 1% forse repraesentent cui accessus ad nos patet et quod nullo
pacto exprimit sensum mualtitudinis ovium nostrarum in officiniis laborum (usines),
in universitate, in palaestra ludorum. Quia nempe firmiter credo talem mutationem
essentialem esse pro « aggiornamento » quod Concilium nostrum prosequitur, se-
quentem textum propono addendum post n. 18.

Secretarius generalis: Nunc distribuetur Patribus relatio super de-
clarationem de libertate religiosa schematis decreti de Oecumenismo.
Supra quam declarationem instituetur disceptatio inde a crastina.

Nunc lego exitum suffragationum reliquarum mane factarum. Exi-
tus circa suffragationem X:

Patres praesentes . . . . . . . . . . 2243
Dixerunt placet . . . . . . . . . . 1918
non placet . . . . . . . . . 322
placet iuxta modum . . . . . . 1

Suffragianulla . . . . . . . . . . . 2

Suffragatio XI:

Patres votantes , . . . . . . . . . 2213
Dixerunt placer . . . . . . . . . . 1.898
non placet . . . . . . . . . 313
placet iuxta modum . . . . . . 1
Suffragium opullum . . . . . ., L . 1

Suffragatio XII et ultima pro hoc mane:

Patres praesentes votantes . . . . . . . 2205
Dixerunt placet . . . . . . . . . . 2114

non placet . . . . . . . . . 90
Suffragium mullom . . . . . . . . . 1

Ergo omnes tres textus, quorum suffragationes lectae sunt, appro-
bati fuerunt a congregatione generali.

13

Exc.mus P. D. VILLELMUS PLUTA
Episcopus #it. Leptimagnensis

Loquor nomine episcoporum Poloniae. Meae animadversiones e dua-
bus constant partibus.

Prima pars, generalis.' Certe non est meae intentionis defendere prius
schema de cura animarum qua tale., Nobis enim notum est partes illius
schematis adnexas esse schemati praesenti ..’ atque Directorium pasto-
rale praevisum esse. Attamen, sublato schemate de cura animarum,’ Con-
cilium ... debet promulgare si minus singulare et proprium decretum
de cura, tamen saltem aliquam de cura animarum declarationem genera-
lem et summariam, quae totum opus pastorale in Ecclesia® theoretice et
practice inspiret.

2) Talis declaratio nobis videtur necessaria aut saltem valde utilis ...°
ob rationes sequentes:

a) Concilium nostrum solemniter promulgatum est qua pastorale.
Mirum esse videtur Concilium pastorale non declarare quid et qualiter
sentiat in gemere et principaliter de obiecto, quod est sua nota specifica,
ut ita dicam, suum nomen proprium.

) Sacerdotes nostti curae animarum addicti certe exspectant a
Concilio expressam adprobationem et aestimationem quotidiani et quam
perlaboriosi operis pastoralis, quod saepe cum tam magno zelo ipsi per-
ficiunt...”

Vox Concilii laude adprobans et extollens quotidianum opus pasto-
rale nostros fatigatos fratres consolabit, confortabit et nobiscum fraterne
coniunget, quod non est parvi momenti pro unione cleri cum episcopo,
a2 qua unione tam multum opus pastorale dependet...”

¢} Nova disciplina theologiae pastoralis, quae recens nascitur, quae-
rens sua fundamenta vere theologica ... a Concilio exspectat indicia et
directiones ad « aedificationem Corporis Christi »..."" in #mosiris tempo-
ribus..."”

d) Denique ipsum opus pastorale Ecclesiae exigit aliqua generalia
principia pro praxi quotidiana...”

Conclusio primae buius partis."* Concilium velit promulgare declara-
tionem pastoralem, in qua haec inveniantur:

1. In ea promulgandum est primo maximum momentum, quo in
Ecclesia hodierna quotidianum opus pastorale gaudet.

2. Inculcanda est iz ea declaratione,” necessitas coordinandi omnes
conatus in Ecclesia et promovendi cooperationem omnium in hunc finem
praesertim, ut superetur primum, radicale, generale et magis ac magis
commune periculum et malum nostri temporis in eo consistens, quod in
homine hodierno evanescit ille sensus numinis, illa aptitudo ad Deum
atque ipsum desiderium salutis et gratiae. Tale malum exiz * non inve-
niebatur in mundo paganorum tempore S. Pauli!

Hic sensus numinis et hoc desiderium salvationis est essentiale fun-
damentum et condicio naturalis omnis evangelizationis aut reevangeli-
zationis U mundi, sive opere missionario, sive catechistico sive denique
apostolatu laicorum peragendae. Sine hoc radicali fundamento theologia
moderna et scientifica nec kerygmatica aliquid valet! Ergo tum theolo-
gia tum elusdem modernae disciplinae auxiliatrices exhortandae sunt
et obligandae ad studia profundiora et investigationes, quarum profun-
diores cognitiones hoc malum superare adiuvent.

3) Denique declarandus est in #la declaratione ™ stylus modernus
hodierni operis pastoralis nempe: hoc opus debet esse omnino dynami-
cum, i. e. expugnans, semper missionarium et non solummodo conser-
vans et defendens statum quo. Sine tali stylo impossibile erit instituere
in praxi paroeciali quodcumgue opus apostolatus laicorum, si ipse pastor
animarum iz paroecia ° non erit apostolicus, Si tamen talis proposita
declaratio conciliaris censeatur inutilis, haec omnia nunc proposita in-
serenda sunt nostro praesenti schemati de munere pastorali — uti pro-
pria signa, indicia et directiones episcopalis et sacerdotalis muneris in
genere.,.”

Secunda pars™. ..? Decretum conciliare ® potest et debet quosdam
campos curae speciali modo insistere, quatenus actualis vitae necessitas

eos demonstrat. Secundum schema nosérum * episcopi consulere debent
bono fidelium. Et maximum bonum nostrorum fidelium proculdubio est
sanum matrimonium et firma familia. Re ipsa de hoc sermo erit in
schemate de praesentia Ecclesiae in mundo hodierno, sed sub alio aspectu.

Hoc maximum bonum non solum Ecclesiae sed etiam totius gene-
ris humani versatur in mortali periculo. Ergo inter obiecta curae ani-
marum tum episcoporum tum sacerdotum hoc bonum debet esse primusm!
Omitto permulta alia problemata huius materiae pastoralis, uhum tamen
praecipue adfero: nempe hoc commune scelus imprimis nationum — ut
alunt — in civilisatione excultarum, quod est occisio vitae conceptae,
scelus patratum millies et millies de facto et iam de lege. Certo non
sine fundamento ex parte summae auctoritatis nostrae Ecclesiae ultimo
investigationes de hac re sunt peractae, uti omnes scitis! Concilium pa-
storale non potest tacere de hac re!

Defectus, peccata, immo scelera in hac materia witae plus nocent
Ecclesiae ..., quam quaevis theoretica propaganda atheistica ...”. Dixi,

In textu scripto tradito: ' 1. Et primo in gemere: sublato schemate de cura
animarum, inter decreta Concilii omnino deerit aliquod documentum proprium et
singulare curam animarum Ecclesiae in genere spectans. II. Secundo in specie:
In schemate nostro de munere episcoporum debet esse amplius sermo de cura fami-
liarum. Ad I. Ad evitandam falsam opinionem iam a priori declaro. ? de mu-
nere episcoporum. ® deest. * maximae auctoritatis Eeclesise institutio.
T deest, b esse, 7 Prius schema non erat perfectum sed portabat suum
nomen proptium « de cura animarum in Ecclesia ». 8 (Verum est in schemate
de Ecclesia perpulchra inveniri verba de sacerdotio, sed in schemate de munere
pastorali episcoporums in n, 26 non sunt nisi verba piae admonitionis, quae con-
gruunt potius spiritualibus exercitiis). % immo ipse vigor nostrae Ecclesiae.
© (conficiens tam pretiosa manualia), certe. " i e. Ecclesiae Dei. 2 Ge
netalis vox Concilii in hac matetia sancte inspiret tam laudabiles conatus nostro-
rum theologorum. 3 eo magis quod in mundo hodierno Ecclesia nostra ubique
fere in eisdem conditionibus suum opus perficit. % Concludo. B deest.
18 deest. 7 christianizationis vel rechristianizationis. B ea, ¥ deest.
% ergo uti emendatio schematis in genere. * Ad II. Et nunc emendatio in
specie. 2 (Sane quidem decretum conciliare non debet esse manuale theolo-
giae pastoralis; ergo non debet loqui de omnibus rebus respicientibus curam
animarum, attamen). B deest. #n. 16, % nostrae. % Frgo in
schemate de cura animarum prudenti sed gravissimo modo inculcari debet omni-
bus pastoribus ewre familiarum, una cume opere catechistico uti primum officium,
quamgquam eius singula in aliis schematibus proferri possunt.

14

Exc.mus P. D. LEONIDAS PROANO VILLALBA
Episcopus Rivibambensis

Venerabiles Patres,

Humanitas nostri temporis multum ab hoc Oecumenico Concilio
sperat; non quidem magnam collectionem decretorum, sed principia
vitam renovantia novamque actitudinem intellectus et voluntatis erga
vitam hodiernam.

Episcopi, primi inter omnes, tenemur obligatione renovationis: hu-
manitas spectat ab hoc Concilio novam imaginem episcopi.

Hac de causa, magni momenti est studium schematis de pastorali
episcoporum munerve in Ecclesia.

Permittatis mihi, Patres, quasdam observationes exponere:

1. In cap. II servandus est ordo recte in n. 11, lin. 9 indicatus:
« Singuli episcopi... oves suas in nomine Domini pascunt, munus do-
cendi, sanctificandi et regendi in eas exercentes ». Hic ordo est enim
logicus; insuper, intra supra enumerata munera, omnia in hoc capite
exposita comprehenduntur.

2. Eadem ratione, e titulo n. 16, auferendum est verbum « pascen-
di », quia verbum hoc, quod iam apparet in n. 11, videtur in sua signifi-
catione includere munera docendi, sanctificandi et regendi. Etenim,
pascit qui docet, qui sanctificat, qui regit.

3. Adhaereo Patribus qui iam locuti sunt de cognitione ovium, et
quidem de cognitione non tantum individuali, sed potius sociologica.
Vita, enim, religiosa est etiam phaenomenum sociale aliis phaenome-
nibus socialibus coniunctum.

4. Notetur tamen hic non agi de mera et frigida cognitione socio-
logica. Cognitio ovium est fructus amoris patris, realitates concretas
penetrare cupientis, ut viam, veritatem et vitam magis consentaneas prae-
fatis realitatibus, melius ipsis edocere possit.

5. Nihil dicitur in schemate de modo quo, in praxim, deducendae
sunt et fovendae relationes interpersonales, Prae oculis habendae sunt
observationes quorumdam sacerdotum et fidelium, quae aliquando ve-
ritate nituntur. Ipsi afirmant nos episcopos inaccessibiles esse, circum-
datos tantum a parvo coetu, qui realitatem laudibus nobis occultat; af-
firmant nos nimis inhaerere signis exterioribus superiotitatis, sigha quae
ipsi duces temporales iam dereliquerunt ut populo suo propinquiores
sint, Inde affirmant difficile esse verbum nobis dicere et observationes
suas aperte nobis pandere. Unde, nova mens necessaria est, non quidem

ut vanam « popularitatem », ut dicunt, quaeramus, sed ut munus no-
strum oves cognoscendi melius adimpleamus, simplicitate, humanitate,
propinquitate erga sacerdotes et fideles omnes, exempla perlucida se-
quentes Summorum Pontificum Toannis XXIII et Pauli VI.

6. Haec omnia exigunt a nobis permanentem attentionem ad dialo-
gum et dispositionem animi patienter audiendi, humiliter discendi et ca-
ritative colloquendi. Nec timeamus criticam; immo, grati simus erga
eos qui mentem suam ita nobis pandunt; ipsis foveamus fiducia nostra.
Critica iuvat in cognitione defectuum in cura nostra pastorali. Melior est
critica coram nos prolata quam quae longe a nobis profertur saepe,
quia occasionem offert mutuae comprehensionis.

7. Hoc modo, existimo auctoritatem non minuere, sed crescere et
firmari. Regere non est solummodo iubere. Regere idem est ac ducere.
Et, ad bene ducendum, ptaeter cognitionem rerum et hominum, neces-
saria est conscientia propriae limitationis nostrae, ut consilia ab aliis
humiliter petamus; necessaria est ars inquietudinem suscitandi circa pro-
blemata communi concursu inventa atque generositatem fovendi in ser-
vitio Dei et hominum; necessarius est virilis sensus responsabilitatis et
decisionis, ut actio fortiter perficiatur et traditiones, iam inoperantes
vel nocivae, definitive rumpantur.

8. Cognitio ovium non idem esse mihi videtur ac gaudiosa illa con-
templatio parvi fidelium coetus, neque illa alia ingenua contemplatio
magnarum congregationum, in quibus non omnes qui adsunt vere fideles
sunt, Ergo, multitudinem ovium « quae non sunt ex hoc ovili » quaerere
debemus. Iterum in hac materia, ut docet Summus Pontifex Paulus VI
in novissima Encyclica Ecclesiam suam, dialogus in praxim deducendus
est, bene distinguendo catholicos secundum suam fidem non viventes,
fratres christianos non catholicos et non credentes.

Exercitium dialogi, in hoc casu, iuvabit episcopum in acquirenda
actitudine magis missionaria et apostolica et in liberatione ab actitudine
tranquillae satisfactionis in solo exercitio iurisdictionis.

Summatim, Patribus haec proponere audeo:

Servetur, in redigendo cap. II schematis de pastorali episcoporum
munere, ordo insinuatus n. 11, lin. 9.

Auferatur a titulo n. 16 eiusdem capitis verbum « pascendi » et
scribatur tantum: « Episcoporum munus regendi ».

Addatur in ipso n. 16 cognitionem sociologicam ut medium adim-
plendi obligationem cognoscendi oves.

Locum detur in redigendo n. 16 suggestioni circa relationes inter-
personales, accessibilitatem, promptitudinem ad dialogum, atque circa
innovatum conceptum auctoritatis.



CONGREGATIO GENERALIS LXXXV 271

Haec ..." iuvabunt, spero, in exaranda imagine episcopi nostri tem-
poris. Dixi.

1

In textu scriptc tradito: ! omnia.

15

Exc.mus P. D. SAMUEL RUIZ GARCIA
Episcopus Chiapasensis

Venerabiles Patres conciliares,

Descriptio n. 16 schematis de pastorali episcoporum munere in Ec-
clesia contenta, qua episcopus describitur veluti Pater ac Pastor gregis,
tali modo videtur concepta ut potius imaginem iam fortasse temporis
acti quam vera hodierna lineamenta episcopi nobis depingat, sub luce
scil. mundi hodierni sese celerrime evolventis et exigentis inde mutatio-
nem urgentem methodi pastoralis nostrae.

Non quod imago episcopi Patris ac Pastoris iam obsoleta nec am-
plius valida censenda sit, sed quod sub nova luce — plane dicam —
minus individualistica sit interpretanda, eo consilio ut quam citius a
mundo cognoscatur et contempletur ille novus episcopus typus in
nostro Concilio delineandus. Nostram conabimur cogitationem explanare:

a) Omnibus clare patefacit Americam Latinam paene innumeris
mutationibus, faciem eius non adhuc vetustam radicitus transforman-
tibus, his praecipue in diebus esse subiectam. Ut de aliquibus tantum-
modo fiat sermo, memorare iuvat:

1) explosionem sic dictam demographicam, qua decursu de-
cem tantummodo annorum, eius populatio in 50 milliones accreverit,
dum interim in adaequata proportione numerus sacerdotum nullo modo
augetur et dum ex altera parte haec populatio, praeprimis agricola, modo
archaico terram ipsammet colens pro familia quotidie numerosiore, quae-
rit in urbibus novum laborandi vivendique genus;

2) phaenomenon urbanismi et migrationum massivarum, quo
gradatim impossibile redditur munus singulas cognoscendi oves, et quo
oves ipsae, ad tempus e vigili pastoris cura transfugae, post temporis
tractum iterum apparent sed infirmitatibus proh dolor spiritualibus
afflictae;

3) viarum communicationum augmentum cum consequenti
etiam evolutione in structuris oeconomicis, quibus si ex una parte
populationes antea inter se inconnexae in consortium nationis integran-
tur, ex altera quoque parte, uno quasi anhelitu, immature vestimentis

tranquillae vitae pattiarchalis exuuntur, ut sibi non aptis vitae opeta-
riorum induantur;

4) mutationes in re politica, quae uno tractu vitam integram
modumque agendi ac cogitandi totius cuiusdam nationis petvolvunt.

b) Nunc vero, communis quasi denominator horum omnium pro-
blematum praecise in hoc reponitur quod, non modo paroeciae cuius-
dam ambitum exundant, sed ab ipso flumine diceceseos singulae extra-
ripant, plurimas circumdantes zonas seu regiones damnose inundantes.

¢} Inde revera colligitur quod omnino insufficienter, immo pror-
sus irrationabiliter episcopus quidam procederet si munus regendi ac
pascendi suam dioecesim, ad cognitionem individualisticam suarum
ovium, suorumque sacerdotum, utrorumque necessitates sedulo quidem,
sed solummodo quoque coangustaret.

Exoptandum igitur est ut in praefato n. 16 schematis de pastorali
episcoporum munere, eo modo pastoralis episcoporum actio describatur
qualiter praemissae et promissa in fine istius schematis prooemii pag. 6
lin. 4 ad finem recitabatur, hoc est, sicuti exigunt condiciones hominum
consociationis, « quae, nostra hac aetate, ad novum fertur rerum ordi-
nem ». Ita ut clare appareat, vel ad ipsas quoque proprias hoc tempore
regendas oves, omnino necessarium esse attentionem vertere, non tam
praecipue ad singularum ovium cognitionem, quam ad detegendum potius
illa « sociologica facta » appellata, quae, in longinquis fortasse regioni-
bus oborta, lethalem vel frugiferum exercent in propriam dicecesim in-
fluxum, atque ideo requiri episcoporum consortium ubi talia facta com-
muniter habentur ut illic praesens Christus efficiatur ubi historiae mu-
tatio exigit.

Et nonne ita haberetur pulcherrimum et incontroversum fortasse
exemplum applicationis illius collegialitatis docttinae, tam laborioso
partu, a nobis, venerabiles Patres, in hoc Concilio edita? Locutus sum.

[Subscripserunt etiam] Ernestus Corripio A., ep. Tampicensis; lesus Alba
Palacios, ep. Tehuantepecensis; Alfonsus M. Sanchez, ep. Papantlensis; Arturus
Szymanski R., ep. tit, Cerasuntinus; Tidelis, ep. Chilapensis.

16
Exc.mus P. D. IGNATIUS ZIADE

Archiepiscopus Berytensis Maronitarum

Venerabiles Patres, dilectissimi Observatores ac Auditores,

Hoc novum schema in genere, etiam in suis partibus quae desum-
ptae sunt ex schemate de cura animarum, valere videtur praesertim de

Ecclesiis ritus latini. Aliunde altera commissio accurate praeparavit
schema decreti de Ecclesiis orientalibus. Liceat igitur proponere ut fruc-
tus laborum utriusque commissionis ita colligantur ut in fine Concilii
teneamus omnes unicum decretum de munere pastorali continens prin-
cipia universalia,

Num enim esset munus pastorale episcopi diversae naturae sub sole
orientis? Talis discriminatio videtur non evangelica et iam desueta.
Opus est quidem ...", adhuc certare ut Ecclesia acquirat in quibusdam
elementis essentialibus ius existendi in sua forma orientali; sed quam-
din considerantur Ecclesiae orientales quasi exceptiones in FEcclesia,
catholicitas nondum apparebit...?

Porro omnes nos simul efficiamur unam, sanctam, catholicam et apo-
stolicam Ecclesiam, sicut omnes illud profitemur et significamur in sacra
Liturgia.

Itaque propono quod wirumgque schema redeat ad expositionem ge-
neralem de pastorali episcoporum munere in Ecclesia, ita ut valeant illa
principia pro quacumque Ecclesia particulari, sive latina sive orientali.
Deinde differantur applicationes particulares ad commissionem post-
conciliarem. Sic in futuro elaborari poterit novus Codex furis canonici in
quo agatur, in 1° parte,’ de iure constitutivo communi Ecclesiae, # se-
cunda vero* de iure particulari Ecclesiarum localium, sive latinarum sive
otientalium.

Quoad principia universalia, v. g., in n. 11, pag. 10, optandum est
quod fundamenta theologica muneris pastoralis clarius ac fusius trac-
tentur, sine tamen ulla repetitione cum constitutione de Ecclesia.

1. Munus pastorale non est quidam empirismus pragmaticus sed
energia Spiritus Sancti in pastoribus defluens. Hic expectata est zheologia
eucharistica et pneumatologica Ecclesiae localis ad mentem S. Ignatii
Antiocheni, tam traditionalis apud orientales quam vivida apud ortho-
doxos.

Recte dicitur quidem, linn. 1 ss., « dioecesis est pars quaedam do-
minici gregis quae episcopo concreditur », sed hoc iuridice tantum ex-
primitur, Cur, venerabiles Patres, in textibus huius Concilii, mens juri-
dica quasi semper sensum mysterii obscurat? Antequam f{it pars iuridica
dominici gregis, dioecesis est Ecclesia localis quae non est pars quae-
dam Ecclesiae universalis sed potius signum visibile et eflicax quo tota
Ecclesia praesens hic et nunc efficitur. Sicut Corpus Domini in sacra
Liturgia rumpitur sed non dividitur atque totus est in unaquaque hostia,
ita tota Fcclesia in unaquaque Ecclesia locali.

2. Abhinc sequitur munus episcopi ut signum wunitatis Ecclesiae lo-
calis. « Episcopus in Ecclesia et Ecclesia in episcopo » ut ait S. Cypria-

18

nus ... Per illam enim Corpus Chtisti invenitur hic et nunc, sponsa
Christi salvatur hic et nunc., Hoc significatur per convivium paschale
circa episcopum. Ideo unum corpus cum pluribus capitibus aut una
sponsa cum pluribus sponsis esset quid monstruosum, ut ait Innocen-
tius III. ... quod revera invenitur saepe saepius. Solutionem proponere
nequeo; principia tantum revoco. Una sedes plures sedentes accipere non
potest. Episcopus ordinatur ad plebem viventem. Scrupulum habetur
ad decorandos plures episcopos titulares eodem titulo Ecclesiae defunc-
tae, Cur non iam invenitur idem scrupulum quando agitur de Ecclesia
vivente?

Hoc schema quidem quamdiu solutionem proponit ubi tractat pas-
sim de « vicario episcopali ». Haec solutio magis convenire videtur ad
Ecclesias latinas, vel potius ad eas ubi viget ritus unicus. Ubi vero
coexistunt plures communitates rituales, praeferenda est solutio « epi-
scopi personalis ».

Communitas ritualis enim indiget episcopo, pleno sensu.

@) Ex una parte, ratio ritus est primario liturgica et spiritualis, se-
cundario tantum iuridica. Ideo exigitur signum sacramentale eius unita-
tis, quod est episcopus.

b) Ex altera parte, ratio insertionis episcopi in ecclesia locali
adhuc est liturgica, per sacramentum ordinis in hoc ritu, hic et nunc.

Ideo proponendi sunt episcopi personales cum auctoritate unius epi-
scopl dioecesani, tum in oriente tum in occidente, quandocumque ca-
tholicitas dioeceseos id requirit.

Conclusio. Optatur fusio brevior schematum de pastorali episcopo-
rum munere in Ecclesia ac de Ecclesiis orientalibus, modo praedicto,
ita ut via sternatur ad ius constitutivum commune Ecclesiae in quo uni-
tas et catholicitas mysterii Ecclesiae magis ac magis effulgeant. Gratias.
Dixi,

In textu scripto tradito: ' proh dolor, ? ac fratres nostri orthodoxi ut
in margine aestimabuntur. 3. 42 5 (Epist. 68, 8).
17

Exc.mus P. D. AUGUSTINUS IOACHIM LOPES DE MOURA
Episcopus Portalegrensis-Castri Albi

Venerabiles Patres,

Circa n. 15 (pag. 11 et 12"} pauca, magis ad innuendum quam ad
declarandum vestro iudicio ...) committam.

1. Tnitio huius par. 15 invitantur episcopi ut in memoriam revo-
cent sui sacerdotii plenitudinem perfectionemque.

Certissime, omnes nos hanc invitationem grato animo accipimus,
sed etiam parati sumus, et nunc iam collegialiter,' ad profitendum ...°
memoriam plenitudinis sacerdotii nostri nulla unquam oblivio delebit.

2. Cum in textu laudato asseritur episcopum esse vitae liturgicae
dispensatorem, moderatorem, promotorem et custodem tamquam ab
extrinseco administratorem episcopum apparere videtur,

Desideratur, ni fallor, id quod, in hac enumeratione officiorum, pri-
matum tenere oportet quia ab intrinseco procedit:; revera, episcopus,
munere sanctificandi fungens, maxime est Pontifex in persona Christi
Sacrificium Fucharisticum celebrans, presbyterio suo ac plebe sancta in
communitate fidei sibi adunatis, ut totus grex, cuius est pastor, myste-
rium paschale participet, in gratia Christi crescat et fructificet necnon
mortis et resurrectionis Domini testis fidelis, etiam coram iis qui foris
sunt, exhibeatur,

In hoc munere pontificali exercendo, meo humili ifudicio, potestas
vicaria vere non datur ita ut id quod episcopus dioecesanus celebratione
liturgica agit vere insubstituibile, incommunicabile, proprium, #mmo
inter episcopalia officia quaecumque eminentissimum ® dicendum est.

Sic clare lucet " episcopum sacerdotem magnum sui gregis vere esse,
« a quo vita suorum fidelium in Christo quodammodo derivatur et pen-
det », sicut nostra Sancta Synodus in constitutione de sacra Liturgia ...
docet.

3. Ideo, si licet, etiam postulaverim imprimis ut in luce ponatur
quod si « nihil sine episcopo », eminenter, sine episcopo tota actio litur-
gica fieri non posse; consequenter, in celebrationibus liturgicis dioece-
seos relatio ad episcopum toti communitati oranti appareat.

4. Quod in hoc numero de variis speciebus vocationum consecra-
tionis Deo in servitium Ecclesiae insinuatur, forsitan magis convenien-
ter inseri posset in textu sub n. 12 exarato, ubi de munere docendi
agitur, quia omnibus compertum est, hisce praesertim temporibus, vo-
cationes praecipue a sic dicta orientatione vocationali initium, perso-
nae humanae vere accommodatum, sumere, id quod ad munus do-
cendi evidenter pertinere nemo non videt. Dixi. Gratias!

In textu scripto tradito: ' deest. ? venerabiles Patres. -3 deest.

* deest. * unanimiter. ¢ omnino, 7 elucet. ® (cap. T n. 41).

18

Exc.mus P. D. IOSEPH GAWLINA
Archiepiscopus tit. Madytensis

Exc.mus P. D. ANToNIUS BARANIAK, arch. Posnaniensis: Ut heti
ab exc.mo secretario generali annuntiatum fuit, inter oratores super
schema de pastorali episcoporum munere in Ecclesia erat quoque in-
scriptus arch, Toseph Gawlina qui tamen nocte obiit. Proinde votum
ab eo confectum, « de emigratione » nunc proferam.

Venerabiles Patres, illustrissimi Hospites,

Loquendum mihi est de cura spirituali emigrantium nomine episco-
porum Poloniae et Lithuaniae.

Secundum Lactantium: « Religio sola est in qua libertas domici-
lium collocavit ».

Nunquam anteactis saeculis tot migrati, expulsi, deportati, patriam
relinquere coacti sunt quam ultimis lustris. Est enim emigratio non so-
lum libera et oeconomica, sed etiam coacta, immo politica, de qua lo-
quitar Encyclica Pacem in terris.

Ultimis vero temporibus gravitas quaestionis de qua agitur etiam
aucta, immo crescitura est ratione sic dicti « mercatus communis »,
quando nempe migrantes nec tessera (passaporto) nec aliis indigebunt
limitationibus et formalitatibus.

Tucundum est mihi maxima cum gratitudine et reverentia sublineare
gloriosum spiritum pastoralem episcopatuum variarum nationum, eo-
rumque in emigratos liberalitatem, qua permultorum exsulum fidem
et animas salvaverunt. Optime enim intellexerunt, quod exsules qui
[inguae, nationis, religionis, libertatis causa oppressi erant, multo tena-
cius haec bona colunt et servant quam qui nunquam ob ea vexati sunt.

Gratias igitur Summis Pontificibus omnibusque episcopis benevolis
pro praestita exsulibus magnanimitate agimus necnon pro eorum com-
prehensione, quod emigrati cum antiqua patria et praesertim cum epi-
scopis communionem fovere student, Ecclesiae in patria oppressae
adiutorium praestando, secundum illud S. Thomae Aquinatis: « post
Deum est homo maxime debitor parentibus et Patriae; unde sicut ad
religionem pertinet cultum Deo exhibere, ita secundario gradu ad pie-
tatem pertinet cultum parentibus et Patriae » (IL-II, qu. 101, a. 1.).

Peculiaris situatio nostrae aliarumque nationum Europae orientalis
inducit nos ad revocanda in mentem B.mi Patris Iocannis XXIII, liber-

tatis et pacis gloriosi praeconis, illuminata verba, scil.: « Homini cui-
libet iure integrum esse debet in civitatis suae finibus vel tenere vel
mutare locum; ... neque ex eo quod quis certae cuiusdam reipublicae
est civis, is ullo modo vetatur esse membrum humanae familiae, neque
civis universalis illius societatis et coniunctionis omnium hominum
commuais » ...\,

Quoad autem sic dictas « minoritates » nationales profert Ency-
clica Pacem in terris: « Immo vero justitiae praeceptis apprime respon-
det, a reipublicae moderatoribus efficacem dari operam provehendis hu-
manis condicionibus civium stirpis numero inferioris, nominatim quod
attinet ad eorum linguam, ingenii cultum, avitas consuetudines, opera
et incepta in re oeconomica ».

Profugis denique politicis et emigratis, eorumque tristissimae sorti,
Papa Ioannes ea quae sequuntur destinavit verba — certo perpetuae
tradenda memoriae:

« Id profecto ostendit, quarumdam nationum principes plus nimio
circumscribere iustae libertatis fines, intra quod singulis civibus liceat
vitam agere homine dignam; immo in huius exempli civitatibus quan-
doque vel ipsum libertatis ius aut in dubium vocatur aut etiam plane
tollitur ».

« Propter hanc causam abs re non erit hoc loco homines ad illud revo-
care principium, huiusmodi profugos dignitate ornatos esse, iisque
personae fura esse agnoscenda. Quae jura profugi amittere non potue-
runt, propterea quod nationis suae civitatis sint destituti » ...%,

Emigratio evadit tamquam <« Ecclesia sui generis ac proprie singu-
laris, nobilis et delicata », quapropter ...’ Papa loannes XXIII studio
commissionis « de episcopis et de diocecesium regimine » quattuor com-
mittere dignatus est quaestiones, quarum una « de emigrantibus » agit
cum adnexo commentario Papae: « Media apta expendantur quae emi-
grantibus auxilium praestent ad fidem moresque integre servandos ».

Quaestio haec in ultima redactione schematis conciliaris in aula pro-
ferendi ad duo verbula (« uti sunt quamplurimi migrantes ») reclusa
est, quod nec intentioni Summi Pontificis nec bono migrantium nec
laudatae magnanimitati episcoporum congruere videtur.

Demandationem enim totius complexus quaestionum ad Directorium
conficiendum emigrati eorumque fratres dolenter interpretantur, quia
de imposita « singulari sollicitudine episcoporum » de qua loquitur
par. 18, quoad hanc materiam delicatam in ipso fextu decreti conciliaris
quasi nullum relinquetur vestigium.

Cum autem omnes Patres favorabiles sint sorti emigratorum, non
videtur adrogans neque vana humilis petitio nostra, ut par. 18 sequen-

tia addantur verba, scil.: « Sedulo instructiones et normae serventur
quae ab Apostolica Sede statutae sunt vel statuendae de spirituali prae-
fatorum fidelium coetuum cura, eaeque, quatenus opus sit, pressius
determinentur pleniusque compleantur et temporum conditionibus ac-
commodentur ...* ».

« Praesertim vero accurate exsecutioni mandentur praescripta de
Commissione episcoporum, de Comitatibus dioecesanis, de Subcomitati-
bus paroecialibus constituendis, de paroeciis personalibus vel missionibus
erigendis, de iure quod emigratis et alienigenis competit deque sacer-
dotibus seu missionariis aptis et idoneis ad hutusmodi apostolatus offi-
cium addicendis ita ut actio pastoralis in bonum eorundem fidelium
coetuum ubique efficacior evadat et coniuncta procedat ».

Praetermittam cetera ne longior fiam.’

... Haec vox erat posthuma eximii pastoris animarum — nuperrime
demortui — qui multum in vita pertulit et operae non pepercit pluri-
mosque labores impendit pro fratribus in emigratione et exilio positis,
quorum sortem et ipse per longissima tempora divisit.

Consolatione affecti sumus profunda quod Vir Dei, tanti nominis
inter suos et in mundo universo, tam eximium meruisset funebre elogium
ex ore exc.mi secretarii generalis Concilii Oecumenici Vaticani II et
quod Patres conciliares in S. Petri Basilica congregati sub ductu em.mi
card. Praesidis preces pro eius requie beata ad Deum peramanter fu-
dissent. Dixi.

In rextu scripto tradito: ' (Litt. Enc. Pacem in ferris, A.A5., 55 [20 apr.
19631, pp. 263, 283, 285, 296). ? « Jamvero inter humanae personae iuta
illud etiam recensendum est, licere cuigue se in eam nationem conferre, ubi
aptius se posse speret sibi atque suis necessarils prospicere. Quare rei publicae
moderatorum officium est alienos venientes excipere, et, quantum sude communi-
tatis sinit non fucatum bopum, eorum proposito favere, qui forte novae societati
sese velint aggregare ». * dulcis memoriae. * (8. Prus X, Motu Propric
Tampridems, 19 martii 1914:A.A.S5., 6 [1914], p. 174; Prus XII, Const. Ap.
Exsul Familia, 1 aug. 1952: A.AS., 54 [1952], p. 652; Leges Operis Apostolatus
Maris, auctoritate Pii XII conditae, 21 nov. 1957). 5 Adiungere audeo peti-
tionem ultimam. Cum tempora in quibus Providentia Divina nos Evangelium
Christi praedicare mandavit, quodammodo epochae migrationum gentium in initio
Medii Aevi assimilantur et numerus migrantium in guibusdam regionibus maio-
rem partem fidelium constituat, summa cum reverentia Patribus ptopono, ut
ad ipsum schema conciliare addatur, ut pro unaquaque natione, ex qua emigrantes
tanti sunt numeri in aliquo statu, ut metropolim in normalibus conditionibus, si
essent simul, constituere possint, assignetur a S. Sede (si Beatissimo Patri pla-
cuerit) Visitator Apostolicus ex illorum natione. Cum iam habentur episcopi pro
emigrantibus orientalibus, nulla iusta videtur ratio, cur emigrantes latini, quorum

cura pastoralis non potest fieri efficax nisi a sacerdotibus eiusdem nationis exer-
ceatur, in peiori conditione spirituali habeantur. Status Foederati Americae Sep-
temtrionalis iam optimum, imitandum exemplum statuerunt.

Venerabiles Patres, liceat mihi concludere imagine similitudinis: In angulo
cuiusdem diversorii stabat vetus insttumentum musicum. Cotruptum, discrepans,
dissonum, pulvere coopertum, omnibus erat ludibrio et irrisioni. At venit ali-
quando homo musicus, qui oculis eruditis insttumentum cum amore inspexit,
examinavit, chordasque remissas ita contendit, ut demuo fidibus melodiam dulci-
sonam concineret, imperiosam, sanctam. Obstupuere tunc omnes auresque erexere
irrisores, fidicinem tam pulchras cantilenas ex obsoleto instrumento elicientem
cetnentes.

Instrumentum hoc nostra emigratio est: nonnunquam deserta, irrisa, fidicines
artifices autem sunt venerabiles Patres, qui diebus nostris gloriam vel bumillimae
personae humanae proclamantes, praesertim exsules paterno corde adamatos suble-
vatosque consolantur et efficiunt, ut nunc variis linguis unum hymnum unamque
symphoniam gloriae Dei canant.

Ne cesset tetra circumsonare gloria laudeque Dei magnanimitateque Pastorum
animarum.

¢ « Defunctus adhuc loquitur ».

19
Exc.mus P. D. CAROLUS M. HIMMER

Episcopus Tornacensis

Dilectissimi Fratres,

Parcite mihi et miserere mei quia nova vice ultimus sum.

Duo verba tantum. Prius verbum, nomine proprio; secundum, no-
mine episcoporum Belgii.

Animadversionem quae mihi videtur alicuius momenti, afferre vel-
lem circa n. 16 huius nostri schematis. In hoc numero, optime recolitur
officium pastoris oves suas bene cognoscendi sed, ut iam dictum est,
non satis explicitatur una ex notis characteristicis quas haec cognitio in
hodiernis conditionibus secum ferre debet, scil. nota sociologica.

Quia plures de hoc iam locuti sunt et ut voluntati em.mi modera-
toris respondeam — et hoc quidem libenter facio —, argumenta non
evolvam. Mea intentio erat evolvere, enucleari characteres huius trans-
formationis hodiernae prout exigunt hi characteres ex parte pastoris
cognitionem ovium typi omnino novi. Hodie affero tamen partem primi
argumenti et alia argumenta non dicam. Perveniam immediate ad con-
clusiones.

Hodie sub impulsu progressus technici accessus ad vitam culturalem
non amplius reservatur quibusdam privilegiatis sed aperitur omnibus
hominibus et speciatim muassis popularibus.

Propter innumeras causas ordinis socialis, puta media communica-
tionis, concentrationem multorum, speciatim operariorum in civitati-
bus atque in ambitu laboris et ludorum, plurimae oves nostrae subditae
sunt illi potentissimo, permanenti atque profundo influxui sociologico.
Hic influxus, ceterum non necessario malus, est magna realitas a qua
abstrahi nequit.

Haec autem omnino nova conditio ovium exigit ex parte pastoris co-
gnitionem, ut dixi, non tantum novam sed revera alterius prorsus ordi-
nis. Non sufficiunt amplius ad cognoscendas oves contactus individuales
et visitationes familiarum. Si vere efficaciter oves nostras docere et pa-
scere volumus, omnino oportet ergo ut per inquisitiones serias, immo
scientificas (inchieste sociologiche) eorum modum cogitandi, sentiendi
et vivendi attingamus, scrutando omnes causas sociales in eis quotidie

agentes.
Unde instanter proponitur ut in n. 16 inseratur hoc additum: « Sint
episcopi in medio suorum etc. ... boni pastores qui cognoscunt suas

oves non solum per contactus individuales et familiarium visitationes
sed recurrendo etiam ad media specifica investigationis sociologicae ».

Et nunc nomine episcoporum Belgii, unum verbum circa n. 33 ubi
agitur de apostolatu religiosorum in dicecesibus. In hoc numero, iure
meritoque principia stabiliuntur de apostolatu religiosorum in dioecesi-
bus, in 4) affirmatur quod sequitur: « Omnes religiosi, exempti et
non exempti, Ordinariis locorum subduntur ete. ... ».

Aestimamus expressam quoque mentionem faciendam esse de scho-
lis catholicis. Sane moderatio scholarum catholicarum quae a religiosis
erectae sunt, ad ipsos religiosos pertinet, sed in eadem facienda sub-
duntur praescriptis quae episcopus, totius apostolatus in dioecesi ordina-
tor, statuenda aestimaverit ut omnium scholatum in dioecesi debita
habeatur coordinatio et ad bonum commune ordinatio.

Propterea proponitur ut in textum addantur post verba « ... cateche-
ticam institutionem et liturgicam efformationem » haec verba « scholas
catholicas ». Gratias.

Textus scripto traditus:

Animadversionem quae mihi videtur alicuius momenti, afferre liceat circa
n. 16, pag. 12, linn. 15-19.

Optime hic recolitur officium pastori incumbens oves suas bene cognoscendi
sed non satis explicitatur una ex notis characteristicis quas haec cognitio in ho-
diernis conditionibus secum ferre debet, nota scilicet sociologica. A. v. haec para-
graphus non videtur satis correspondetc scopo ceterum explicite declarato in
prooemio huius schematis in guo (pag. &, linn. 5-7) annuntiatur descriptic mune-
ris pastoralis episcopi hodierni, i. e. temporibus Concilii Vaticani II. Aetate enim

nostra, sicut ibi optime notatur, « conditiones hominum consociationis ad nhovum
fertur retum ordinem »,

Neque est necessarium divtius insistere in hoc facto ubique terrarum percep-
tibile, transformationis profundae et rapidissimae mundi hodierni, quae praeser-
tim a termino secundi belli mundialis semper progreditur et adhue progressura est.

Ut scribebat card. Suhard, arch. Parisiensis, anno 1947: « Bellum non est
ut ita dicam intermezzo {entr’acte) sed epilogum constituit. Coincidit cum cessa-
tione alicuius mundi (elle marque la fin d'un monde). Simultanee aetas quae
incipit post istud bellum similitudinem habet alicuius prologi (prooemii): est
veluti praefatio relate ad tragediam alicnius mundi qui est in fieri ».

Tres sunt chatacteres huius actualis transformationis mundi quos ibi indi-
care vellem prout exigunt ex parte pastoris, cognitionem ovium typi omnino
novi ac antea, scil. typi soctologicl.

1% character. Hodle sub impulsu progressus technici accessus gd vitam cul-
turalem non amplius reservatur quibusdam privilegiatis sed aperitur omnibus ho-
minibus et speciatim massis popularibus (masses populaires),

Propter innumeras causas ordinis socialis, puta media communicationis, con-
centrationem multorum, speciatim operariorum in civitatibus atque in ambitu
laboris et ludorum (loisirs), plurimae oves nostrae subditae sunt illi potentissimo,
permanenti atque profundo influxui sociologico. Hic influxus, ceterum non ne-
cessario malus, est magna realitas a qua abstrahi nequit.

Haec autem omnino nova conditio ovium exigit ex parte pastoris cognitio-
nem gregis pariter novam et revera alterius prorsus ordinis. Non sufficiunt amplius
ad cognoscendas oves contactus individuales et visitationes familiarum. Si vere
efficaciter oves nostras docere et pascete volumus, omnino oportet ergo ut per
inquisitiones serias, immo scientificas (inchieste sociologiche) eorum modum cogi-
tandi, sentiendi et vivendi attingamus, scrutando omnes causas sociales in eis
quotidie agentes.

2" character. Practerea haec actualis evolutio mentium et morum hanc notam
prae se fert quod sit rapidissima atque valde mobilis. Ex quo etiam inferendum
est quod haec informatio nostra sociologica debeat manere sufficienter actualis,
non attendens tantum ad eventus (événements) sed ad contextum socialem in
qua hi eventus locum habent.

Secus periculosum est quod, verbi gratia occasione alicuius eventus uti
conflictus socialis, interventus episcopi non satis attendat ad ipsam problemati-
cam quacstionis et ad mentalitatem eorum qui hoc conflictu tanguntur, immo no-
ceat veritati et Feclesiae exinde grave damnum inferat. Quomodo Ecclesia posset
esse praesens mundo qui tam celeriter transformatur, si cognitio nostra ad super-
ficlem « realitatis socialis » remaneret!

3% character. Hodiernae mentalitates modo efficaci attingi nequeunt sine re-
cutsu ad media collectiva. Patet ex iam dictis et valet etiam pro actione Eccle-
siae. Proinde etsi apostolatus individualis sacerdotum et laicorum semper requi-
ratur et absolute indispensabilis est, omnes formae sociales apostolatus et coordi-
natio eatum in sic dicta pastorali collectiva (pastorale d’ensemble) a nostris tempo-
ribus specialiter exiguntur.

Sed iterum haec ordinatio ab episcopo vel a Conferentia episcopali forma-
rum aptarum apostolatus indolis socialis atque praesertim Pastoralis collectivae

modo valido confici nequit nisi post praeviam analysim et inguisitionem sociolo-
gicam serio peractam.

Concludo. 1. Ad progressum hac in re fovendum consentiendum est voto
iam emisso in hac aula ab exc.mo Drie¢nik, episcopo Mariborensi in Jugoslavia,
qui petebat introductionem cursus sociologiae pastoralis in f{acultatibus theolo-
gicis.

2. Proponitur instanter ut in n. 16 inseratur hoc additum: « Sint episcopi
in medio suorum ... boni pastores qui cognoscunt suas oves non solum per con-
tactus individuales et familiarum visitationes sed recurrendo etiam ad media
specifica investigationis sociologicae ».

Hoc quia agitur de cognitione alterius omnino generis quae hodie a nulla
alia suppleri potest.

3. Addatur etiam in n. 16 vel in proximo 17 necessitas pro episcopis pro-
movendi instituta investigationis socio-pastoralis sive dioecesana, sive regionalia,
sive nationalia, (Haec instituta non sunt confundenda cum institutionibus statisti-
carum religiosarum).

Textus additus: Nomine episcoporum Belgii.

In n. 33, in quo iure meritoque principia stabiliuntur de Religiosorum in
dioecesibus apostolatu, ad 4) affirmatur quod sequitur: « Omnes religiosi, exem-
pti et non exempti, Ordinariis locorum subduntur in iis quae ad publicum exer-
citium cultus divini, ad curam animarum, ad sacram praedicationem populo traden-
dam, ad christifidelium, praesertim puerorum, catecheticam institutionem et litur-
gicam efformationem, ad varia apostolatus opera necnon ad status clericalis deco-
rem spectant »,

Aestimant perplures episcopi expressam quoque mentionem faciendam esse
de scholis catholicis. Sane moderatio scholarum catholicarum quae a religiosis
erectae sunt, ad ipsos teligiosos pertinet, sed in eadem facienda subduntur prae-
scriptis quas episcopus, totius apostolatus in dioecesi ordinator, statuenda aesti-
maverit ut omnium scholarum in dicecesi debita habeatur coordinatio et ad bo-
num commune ordinatio. Re quidem vera scholae catholicae sunt forma aposto-
latus, cuius ordinatio ab episcopo pendet et eidem subiicitur. Ne autem aliquod
subsistat dubium, de scholis catholicis, de subiectione religiosorum iis episcopi
praescriptis quae earundem visitationem et coordinationem respiciunt expressum
verbum requiritur. Ttaque proponitur ut textus mutetur sequenti modo: « ... cate-
cheticam institutionem et liturgicam efformationem, scholas catholicas aliaque apo-
stolatus opera... ».

Moderator: Postquam Patres, qui nomen tempestive dederunt, lo-
cuti sunt, finietur discussio de praesenti schemate « De pastorali munere
episcoporum ». Restat solummodo unus Pater qui loqui wult de nu-
meris 18 bis et ter, qui his solummodo diebus noti facti sunt Patribus.
Et si qui Patres nomine saltem 70 Patrum loqui velint, dent subito
nomen sectetariatui generali,

Proxima congregatio generalis erit crastina die, hora nona.

Em.mus P. D. Eugenius card. TisSErRaNT: Reponatur Sacrosanc-
tum Evangelium.



